
 

ᐧᐄᐦᑎᒫᒑᐧᐃᓐ ᒑ ᐄᔅᐱᔨᐦᑖᑭᓂᐧᐃᒡ ᒑ ᓂᐦᐋᔨᐦᑎᒥᐦᐄᐧᐋᒡ ᑭᔮᐦ ᐊᓐ ᐋᔑ ᓈᓂᑖᔑᒧᓈᓂᐧᐃᒡ 

 

ᒋᒌᐦ ᐄᑐᐦᑖᓐ ᐋ ᒌᔨ ᒋᔅᑯᑎᒫᑑᑭᒥᒄ ᒑ ᒌᐦ ᒋᔅᑯᑎᒫᑭᐧᐃᔨᓐ ᐊᓂᑎᐦ ᐋᐦ ᑭᓂᐧᐋᔨᐦᑖᑯᓯᒡ ᐄᔨᔨᐤ ᐊᐧᐋᔑᔑᒡ ᒥᒄ 

ᐋᑳ ᐊᓂᑎᐦ ᐅᐦᒋ ᓂᐹᔨᓐ᙮ 

ᑭᔮᐦ ᒫᒃ 

ᒌᐦ ᐄᑐᐦᑖᐧᐋ ᒋᔅᑯᑎᒫᑑᑭᒥᑯᐦᒡ ᒋᑳᐧᐄ ᑭᔮᐦ ᒫᒃ ᑰᐦᑖᐧᐄ ᒑ ᒌᐦ ᒋᔅᑯᑎᒧᐧᐋᑭᓂᐧᐃᑦ ᐊᓂᑎᐦ ᐋᐦ 

ᑭᓂᐧᐋᔨᐦᑖᑯᓯᔨᒡᐦ ᐄᔨᔨᐤ ᐊᐧᐋᔑᔥᐦ ᒥᒄ ᐋᑳ ᐊᓂᑎᐦ ᐅᐦᒋ ᓃᐹᑦ ᙮ 

ᑭᔮᐦ ᒫᒃ 

ᐋᐧᐋ ᒌᔨ ᑳᓂᐧᐋᐱᐦᑎᒧᑦ ᐊᐧᐋᓐ ᐋᐦ ᒌᐦ ᐴᓂᐱᒫᑎᓰᑦ ᐊᓂᔮ ᒑ ᐃᐦᑐᑎᑭᓂᐧᐃᐧᐃᔨᒡ ᒫᐦᒋᒡ ᑳ ᐄᑎᔓᐧᐋᑦ ᒑ 

ᐃᐦᑐᑎᑭᓂᐧᐃᐧᐃᔨᒡ, ᐹᒥᐱᔨᐦᑖᐧᐃᑦ, ᒑ ᐧᐄᔓᑎᒧᑦ ᐊᓂᔮ ᑳ ᐴᓂᐱᒫᑎᓰᑦ ᒫᐦᒋᒡ ᐅᑎᔨᒧᐧᐃᓐ, ᒑ ᓂᐦᐄᐱᔨᐦᑖᐧᐃᑦ 

ᐊᓐ ᑳ ᐴᓂᐱᒫᑎᓰᑦ ᐅᑎᐲᐧᐋᐅᓰᐧᐃᓐᐦ ᑭᔮᐦ ᒫᒃ ᐋᐧᐋ ᒌᔨ ᑳ ᓂᑭᑎᒫᔅᒃ ᐅᒑᐧᑳᓂᒻᐦ ᑳ ᐴᓂᐱᒫᑎᓰᑦ ᐋᐦ ᒌᐦ 

ᐄᑐᐦᑖᑦ ᒋᔅᑯᑎᒫᑑᑭᒥᑯᐦᒡ ᐄᔨᔨᐤ ᐊᐧᐋᔑᔥᐦ ᐋᐦ ᒌᐦ ᑭᓂᐧᐋᔨᐦᑖᑯᓯᔨᒡᐦ ᒥᒄ ᐋᑳ ᐊᓂᑎᐦ ᐅᐦᒋ ᓂᐹᑦ, 

ᐋᔑᐧᒫᑯᐲᓯᒻᐦ 30, 2005 ᐋᐦ ᒌᐦ ᐴᓂᐱᒫᑎᓰᑦ ᑭᔮᐦ ᒫᒃ ᐋᐦᐧᒫᔮᐦ ᐅᔮ ᐅᐦᒋ ᐅᑎᐦᒋᐱᔨᔨᒡ᙮ 

 

ᐆ ᒫᒃ ᑳ ᐄᔅᐱᔨᔪᐧᐃᓈ, ᐄᔑᓈᑯᓐ ᒑ ᒌᐦ ᐊᔨᒥᐦᑖᔨᓐ ᐆ ᐧᐋ ᐄᔑ ᒋᔅᒑᔨᐦᑎᔨᐧᐋᓂᐧᐃᒡ᙮ ᐊᓂᑖᐦ ᐅᐦᒋ ᑳᐦᓈᑖᐦ 

ᑎᐹᔅᑯᓂᒑᐧᐃᓂᐦᒡ ᐅᐦᒋ ᓂᐦᐋᔨᐦᑖᑯᓐ᙮ ᔮᔨᑖ ᑯᐃᔅᒄ ᒑ ᐋᔨᒥᐦᑖᔨᓐ, ᐋᐦ ᐋᔨᒧᑖᒡᐦ ᐊᓂᐦᐄ ᒌᔨ ᒋᑭᔅᒋᐦᐅᐧᐃᓐᐦ ᒑ 

ᒌᐦ ᐋᐱᒋᔥᑖᔨᓐ ᐊᓂᑖᐦ ᑎᐹᔅᑯᓂᒑᐧᐃᓂᐦᒡ᙮ 

ᒑᐧᑳᓐ ᐧᐋᐦᒋ ᐧᐄᐦ ᐧᐄᐦᑎᒫᒑᓂᐧᐃᒡ ᐆ᙮ 

ᔖᔥ ᒌᐦ ᓂᐦᐄᐱᔨᐦᑖᑭᓂᐆ ᐋᐦ ᒌᐦ ᒫᒨᑎᐹᔅᑯᓂᒑᓂᐧᐃᒡ Gottfriedson v. Canada (Federal Court File No. 

T-1542-12) ᑳ ᐄᔑᓂᐦᑳᑖᒡ ᐅᐦᒋ ᒥᒄ ᐋᐦ ᒌᔑᑳᔨᒡ ᐋᐦ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ ᐄᔨᔨᐤ ᐊᐧᐋᔑᔑᒡ ᑳ ᔖᐳᔥᑭᐦᒡ 

(“Survivor Class”) ᑭᔮᐦ ᐋᔮᓂᔅᒑ ᐅᑎᐧᐋᔑᔒᒥᐧᐋᐤᐦ (“Descendant Class”). ᐋᐦ ᒌᐦ ᐄᑐᐦᑖᒡ ᐋᐦ ᒌᔑᑳᔨᒡ 

(“IRS”)  ᒋᔅᑯᑎᒫᑑᑭᒥᑯᐦᒡ ᐄᔨᔨᐤ ᐊᐧᐋᔑᔥᐦ ᐋᐦ ᒌᐦ ᑭᓂᐧᐋᔨᐦᑖᑯᓯᔨᒡᐦ ᒥᒄ ᐋᑳ ᐊᓂᑎᐦ ᐅᐦᒋ ᓂᐹᒡ᙮ ᑳᐦᓈᑖᐦ 

ᐧᐃᔮᔅᑯᓂᒑᓯᐤ ᒌᐦ ᓂᐦᐋᔨᐦᑎᒥᐦᐄᑰ ᓂᔅᑯᒧᐧᐃᓂᔨᐤ ᒥᔑᑳᒫᐦᔮᐅᐲᓯᒻᐦ 24, 2021 ᑭᔮᐦ ᔖᔥ ᐋᐱᑎᓐ ᐊᓐ ᓂᔅᑯᒧᐧᐃᓐ ᒑ 

ᒌᐦ ᐋᐱᒋᔥᑖᒡ ᐊᓂᒌ ᑳ ᔖᐳᔥᑭᐦᒡ ᑭᔮᐦ ᐋᔮᓂᔅᒑ ᐅᐧᐋᐦᑯᒫᑭᓂᐧᐋᐤᐦ ᒑ ᒌᐦ ᐧᐄᒋᐦᐄᐧᐋᒡ ᐋᐦ ᒫᒨᑎᐹᔅᑯᓂᒑᓂᐧᐃᐧᐃᔨᒡ 

ᐋᑳ ᑭᔨᐧᐹ ᐅᐦᒋ ᐊᔖᓃᓱᒡ᙮  

ᐊᓂᔮ ᑳ ᐄᔑ ᐱᐦᑯᐦᑖᑭᓂᐧᐃᐧᐃᔨᒡ ᒋᑭ ᐧᐄᒋᐦᐄᑯᐧᐃᒡ ᐊᓂᒌ ᑳ ᔖᐳᔥᑭᐦᒡ ᑭᔮᐦ ᐊᓂᔮᐦ ᐋᔮᓂᔅᒑ ᐅᐧᐋᐦᑯᒫᑭᓂᐧᐋᐤᐦ: 

• ᒑ ᐄᔥᐱᔑ ᒥᔮᑭᓂᐅᐧᐃᒡ ᐊᓂᒌ ᐋᐦ ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ $10,000: ᒥᓯᐧᐋ ᒫᒃ ᐊᓂᒌ ᐋᐦ 

ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᒥᒄ (ᐋᑳ ᐅᐦᒋ ᓂᐹᒡ ᐊᓂᑎᐦ ᒋᔅᑯᑎᒫᑑᑭᒥᑯᐦᒡ) ᐋᐅᑯᓂᒡ ᒑ ᒌᐦ ᓂᑎᐧᐋᔨᒫᒡ 

$10,000 ᐅᐦᒋ ᐊᓂᔮ ᑳ ᐄᔑ ᓂᔅᑯᒧᓈᓂᐧᐃᐧᐃᔨᒡ ᒑ ᒥᔨᐧᐋᓂᐧᐃᐧᐃᔨᒡᐦ ᔓᐧᐃᔮᓐᐦ᙮ ᒥᓯᓈᑖᐤᐦ ᐊᓂᐦᐄ 

ᒋᔅᑯᑎᒫᑑᑭᒥᒄᐦ ᐊᓂᑎᐦ ᐋᐦ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ ᐄᔨᔨᐤ ᐊᐧᐋᔑᔑᒡ ᐅᑎᐦ ᓃᐦᑖᐦᒡ, ᑭᔮᐦ ᓂᑐᐧᐋᐱᐦᒋᑭᓐ 

ᐋᐦ ᐋᐱᑎᐦᒡ ᐅᑖᐦ ᐋᐦ ᐄᔅᐱᔨᓈᓂᐧᐃᐧᐃᒡ https://www.justicefordayscholars.com/schools-

lists/᙮ ᐊᓐ ᒋᔅᑯᑎᒧᐧᐋᑭᓐ ᐋᐦ ᒌᐦ ᐴᓂᐱᒫᑎᓰᑦ ᐋᔑᐧᒫᑯᐱᓯᒻᐦ 30, 2005 ᑭᔮᐦ ᐅᑖᐦ ᐄᔑ ᐋᔥᑎᒥᑖᐦ ᐅᔮ 

https://www.justicefordayscholars.com/schools-lists/
https://www.justicefordayscholars.com/schools-lists/

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

ᑳ ᐃᐦᑎᑐᒌᓯᐦᐧᑳᓯᔨᒡᐦ, ᐋᑯᑎᐦ ᒑ ᒌᓐ ᓈᓂᑖᔑᒧᔨᒡᐦ ᒑ ᒌᐦ ᒥᔮᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᐊᓂᔮᐦ ᑳᐦ ᒥᓯᓂᐦᐧᐋᑦ 

ᑭᔮᐦ ᒫᒃ ᐅᐧᐋᐦᑯᒫᑭᓐᐦ᙮ 

 

• $50 ᒥᓕᔨᓐ ᒌᐦ ᐱᒋᔅᑎᓈᑭᓂᐆ ᐊᓂᑎᐦ ᒑ ᒌᐦ ᐅᐦᒋ ᐧᐄᒋᐦᐋᑭᓂᐅᐧᐃᒡ ᐅᐦᒋ ᐊᓂᔮ ᑳ ᐄᔑ 

ᐧᐃᓂᐦᑐᐧᐋᑭᓂᐅᐧᐃᒡ ᒋᔅᑯᑎᒧᐧᐋᑭᓂᒡ: ᑳᐦᓈᑖᐦ ᑎᐹᔨᐦᒋᒑᓯᐤ $50 ᒥᓕᔨᓐ ᐄᔥᐱᔥ ᒋᑭ ᐱᒋᔅᑎᓈᐤ 

ᔓᐧᐃᔮᓐᐦ ᒑ ᒌᐦ ᐧᐄᒋᐦᐋᑭᓂᐧᐃᐧᐃᔨᒡᐦ ᐊᓂᔮᐦ ᐋᐦ ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐧᐃᐧᐃᔨᒡᐦ ᐋᐦ ᒦᓂᐧᐋᒋᐦᐄᓱᔨᒡᐦ, ᒑ 

ᒌᐦ ᒥᔪᐱᒫᑎᓯᔨᒡᐦ, ᒑ ᒌᐦ ᒋᔅᑯᑎᒫᓱᔨᒡᐦ, ᐄᔨᔨᐅᔨᒧᐧᐃᓂᔨᐤ ᑭᔮᐦ ᐄᔨᔨᐅᐃᔨᐦᑎᐧᐃᓂᔨᐤ ᑭᔮᐦ 

ᐄᔨᔨᐅᐱᒫᑎᓰᐧᐃᓂᔨᐤ ᐋᐦ ᒥᒋᒥᓂᑭᓂᐧᐃᐧᐃᔨᒡ ᑭᔮᐦ ᐋᑳ ᒑ ᒌᐦ ᐧᐃᓂᒋᔅᒋᓯᓈᓂᐧᐃᐧᐃᔨᒡ ᐊᓂᔮ ᑳ ᐹᒋ 

ᐃᔨᔅᐱᔨᔨᒡ ᒑ ᒌᐦ ᐧᐄᒋᐦᐄᑯᔨᒡᐦ ᐊᓂᔮᐦ ᑳ ᔖᐳᔥᑭᒥᔨᒡᐦ ᑭᔮᐦ ᐊᓂᔮᐦ ᐋᔮᓂᔅᒑ ᐅᐧᐋᐦᑯᒫᑭᓂᔨᐤᐦ᙮ ᐊᓂᒌ ᒑ 

ᓈᓈᑭᒋᐦᐋᒡ ᐅᔮᐦ ᔓᐧᐃᔮᓐᐦ ᓂᒧᐃ ᒑᐧᑳᔨᐤ ᐧᐄᔨᐧᐋᐤ ᒋᑭ ᐧᐄᐦ ᐱᐦᑯᐦᑎᒫᓱᐧᐃᒡ ᙮ 

ᓂᒧᐃ ᒥᓯᓈᓱᐧᐃᒡ ᐊᓂᑎᐦ ᐊᓂᒌ ᐄᔨᔨᐅᒡ ᐋᐦ ᒥᓈᔨᑎᒡ ᐊᐧᐋᔨᐤᐦ ᐋᐦ ᒥᓯᓈᓱᔨᒡᐦ᙮  ᓂᒧᐃ ᐊᔥᒋᐱᔨᐤ ᐋᐦ ᒫᒨᓯᓈᓱᒡ 

ᐄᔨᔨᐅᒡ ᐋᐦ ᒌᐦ ᓈᓂᑖᔑᒧᒡ, ᒫᐧᑳᒡ ᒫᒃ ᓃᔥᑖᒥᐦᒡ ᐄᔅᐱᔨᐤ ᐆ ᒑ ᑎᐹᔅᑯᓂᒑᓂᐧᐃᒡ᙮ 

ᐋᑯᑎᐦ ᒑ ᐅᑎᐦᒋᐱᔨᒡ ᒑ ᐋᐱᐦᐄᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ ᐋᐦ ᓈᓂᑖᔑᒧᒡ ᐊᓂᒌ ᐋᐦ ᒌᔑᑳᔨᒡ ᑳ 

ᒋᔅᑯᑎᒧᐧᐋᑭᓂᐅᐧᐃᒡ ᒋᓵᔮᔅᑯᓂᐲᓯᒻᐦ 4, 2022᙮ ᐊᓂᔮ ᒫᐦᒋᒡ ᒑ ᒌᐦ ᐱᒋᔅᑎᓂᐦᒡ ᐊᐧᐋᓂᒌ ᐅᒥᓯᓂᐦᐄᑭᓂᐧᐋᐤᐦ ᒑ 

ᒌᐦ ᒥᔮᑭᓂᐅᐧᐃᒡ ᔓᐧᐃᔮᓐᐦ ᐧᐄᔖᑯᐲᓯᒻᐦ 4, 2023᙮ 

ᐆ ᐧᐄᐦᑎᒫᒑᐧᐃᓐ ᐋᑯᑎᐦ ᒥᒋᓐ ᒫᓯᓈᑖᒡ ᒑ ᐄᔑᓈᑯᐦᒡ ᐊᓐ ᑳ ᐄᔑ ᓂᐦᐄᐱᔨᐦᑖᑭᓂᐧᐃᒡ, ᐊᓐ ᒑ ᐄᔅᐱᔨᐦᑖᑭᓂᐧᐃᒡ, 

ᐊᓂᑖᐦ ᒑ ᐃᐦᑎᒡ ᐊᓂᒌ ᒑ ᓈᓂᑖᔑᒧᒡ ᒑ ᒥᔮᑭᓂᐅᐧᐃᒡ ᐅᔓᐧᐃᔮᓂᒥᐧᐋᐤᐦ, ᑭᔮᐦ ᐊᓂᑖᐦ ᐊᑎᑎᐤ ᒑ ᒌᐦ ᐅᐦᒋ 

ᒋᔅᒑᔨᐦᑖᑯᐦᒡ ᒑᐧᑳᓐ᙮  

 

ᐋᐅᒄ ᒫᒃ ᐋᐦ ᐃᐦᑎᑯᐦᒡ ᐅᑎᐦ ᐧᐄᐦᑎᒫᒑᐧᐃᓂᐦᒡ 

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

ᐋᐦ ᐧᐄᐦᑖᑯᐦᒡ ᐊᓂᑖᐦ ᐅᑖᐦᒡ ᑳ ᐹᒋ ᐃᔨᔅᐱᔨᒡ 

 

 ᒑᐧᑳᓐ ᐊᓐ ᒫᒨᑎᐹᔅᑯᓂᒑᐧᐃᓐ? 

ᐊᓂᑖᐦ ᐋᐦ ᒫᒨᑎᐹᔅᑯᓂᒑᒡ ᐊᐧᐋᓂᒌ ᐋᔪᐧᐃᒄ ᐋᐦ ᐹᔨᑯᓂᔨᒡ ᐊᓂᔮ ᒑᐧᑳᔨᐤ ᐧᐋᐦ ᐱᐦᑯᐦᑎᒫᓱᒡ᙮ ᐄᔥᐱᔑᐧᐄ ᐹᐦᐹᔨᒄ 

ᑎᐹᓐ ᒑ ᑎᐹᔅᑯᓂᒑᒡ ᐊᓂᔮ ᐋᐦ ᒫᒨᑎᐹᔅᑯᓂᒑᒡ ᐹᔨᑯᔨᒡ ᒋᑭ ᐄᔑᓈᑯᓂᔨᐤ ᐊᓂᔮ ᐧᐋᐦᒋ ᐧᐄᐦ ᑎᐹᔅᑯᓂᒑᒡ ᒥᓯᐧᐋ ᐋᐦ 

ᐃᐦᑎᔑᒡ᙮ ᐊᓂᔮ ᒫᒃ ᐋᐦ ᒥᓈᔨᑎᒡ ᐊᓂᒌ ᐧᐋᐦ ᒫᒨᑎᐹᔅᑯᓂᒑᒡ ᐋᑯᑖᐦ ᐋᔑᓂᐦᑳᑖᑭᓂᐅᐧᐃᒡ ᒫᒨ ᐋᐦ 

ᐧᐄᒋᑳᐳᐧᐃᔥᑖᑐᒡ᙮ 

ᐱᔥᒡ ᒫᒃ ᐊᓂᒌ ᐧᐋᒋᑳᐳᐧᐃᔥᑖᑐᒡ ᐧᐄᒋᐦᐄᐧᐋᐧᐃᒡ ᐊᓂᔮ ᐋᑎ ᐃᔨᐦᑎᓈᓂᐧᐃᐧᐃᔨᒡ ᑭᔮᐦ ᐊᔨᒦᔥᑎᒧᐧᐋᐧᐃᒡ ᐊᓂᔮᐦ ᑯᑎᒃᐦ 

ᐋᐦ ᐃᐦᑖᔨᐦᒡᐦ ᐊᓂᑎᐦ ᐋᐦ ᒥᓈᔨᑎᒡ᙮ ᐊᓂᔮ ᐋᔑ ᐧᐄᐦᑎᐦᒡ ᑳ ᐋᑎ ᐃᔨᔅᐱᐦᐄᑯᒡ ᒑᐧᑳᔨᐤ ᐋᑯᑎᐦ ᒑ ᒌᐦ ᐅᐦᒋ ᐧᐄᒋᐦᐄᑯᔨᒡᐦ 

ᐊᓂᔮᐦ ᐧᐃᔮᔅᑯᓂᒑᓯᐤᐦ  ᐅᒌ ᒫᒃ ᐧᐋᒋᐦᐄᐧᐋᒡ ᐋᐦ ᒫᒨᑎᐸᔅᑯᓂᒑᓂᐧᐃᐧᐃᔨᒡ ᐋᐅᑯᓂᒡ ᐋᔨᒦᔥᑎᒧᐧᐋᒡ ᐊᓂᔮᐦ 

ᐧᐋᒋᑳᐳᐧᐃᔥᑖᑯᒡ᙮ 

 ᑖᓂᑖᐦ ᐋᔑᓈᑯᐦᒡ ᐋᐦ ᐧᐄᐦ ᒫᒨᑎᐹᔅᑯᓂᒑᓂᐧᐃᒡ᙮ 

ᐊᓐ ᐋᐦ ᐧᐄᐦ ᒫᒨᑎᐹᔅᑯᓂᒑᓂᐧᐃᒡ Gottfriedson v. Canada ᐄᔑᓂᐦᑳᑖᐤ ᑭᔮᐦ ᐋᑯᑖᐦ ᐋᑎᓯᓈᑖᒡ ᐊᓂᑖᐦ 

ᑎᐹᔅᑯᓂᒑᐅᑭᒥᑯᐦᒡ ᐋᐦ ᒥᓯᓈᑖᒡ T-1542-12᙮ ᐊᓂᑖᐦ ᑎᐹᔅᑯᓂᒑᐧᐃᓂᐦᒡ ᐋᑯᑖᐦ ᑳ ᔖᐳᐦᑎᐧᐋᐱᔨᐦᑖᑭᓂᐧᐃᒡ ᑭᔮᐦ 

ᑳ ᓂᐦᐋᔨᐦᑎᒥᐦᐄᐧᐋᒡ ᒧᔖᐦᐧᐋᐦᔮᐅᐲᓯᒻᐦ ᑳ ᐋᑯᒋᐦᒡ 2015, ᒑ ᒌᐦ ᒫᒨᐧᐃᐹᔅᑯᓂᒑᓂᐧᐃᒡ᙮   

ᐱᑎᒫ ᒫᒃ ᓂᑎᐧᐋᔨᐦᑖᑯᓐ ᒑ ᓂᐦᐋᔨᐦᑎᒥᐦᐄᐧᐋᒡ ᐋᐦᐧᒫᔮᐦ ᒌᐦ ᒋᔥᒋᐱᔨᐦᑖᑭᓂᐧᐃᒡ ᓃᔥᑖᒥᐦᒡ ᒑ ᒌᐦ ᐄᔅᐱᔨᐦᑖᒡ ᐊᓂᒌ ᒑ 

ᐋᔨᒦᔥᑎᒧᐧᐋᒡ ᐊᓂᔮᐦ ᐧᐋᐦ ᒫᒨᑎᐹᔅᑯᓂᒑᔨᒡᐦ᙮ ᓂᐦᐋᔨᐦᑎᒥᐦᐄᐧᐋᒑ ᒫᒃ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ ᓂᒧᐃ ᑏᐧᐋᐦᒡ 

ᑖᐧᐹᐦᑎᐧᐋᑭᓂᐅᐧᐃᒡ ᐊᓂᒌ ᐋᔨᒦᔥᑎᒧᐧᐋᒡ ᐋᐦ ᑖᐧᐹᒥᑭᓂᔨᒡ ᐊᓂᔮ ᐧᐋᐦᒋ ᐧᐄᐦ ᒫᒨᑎᐹᔅᑯᓂᒑᓂᐧᐃᐧᐃᔨᒡ᙮   

ᓂᔥᑐᔨᒡ ᒫᒃ ᐄᔑᓈᑯᓐ ᐊᓐ ᒑ ᓂᐦᐋᔨᑎᒥᐦᐄᐧᐋᒡ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ ᐋᐦ ᐧᐄᐦ ᒫᒨᑎᐹᔅᑯᓂᒑᓂᐧᐃᒡ: 

 

• ᑳ ᔖᐳᔥᑭᐦᒡ - ᒥᓯᐧᐋ ᐄᔨᔨᐅᒡ, ᐄᔥᒌᒫᐅᒡ ᑭᔮᐦ ᒣᐃᑏ ᑳ ᒋᔅᑯᑎᒧᐧᐋᑭᓂᐅᐧᐃᒡ ᐋᐦ ᒌᔑᑳᔨᒡ ᒥᒄ ᐋᑳ ᐊᓂᑎᐦ 

ᐅᐦᒋ ᓂᐹᒡ ᒋᔅᑯᑎᒫᑑᑭᒥᑯᐦᒡ, ᐊᓂᔮ ᑳ ᐱᒥᐱᔨᔨᒡ ᐋᐦ ᐱᐳᓂᔨᒡ 1920 ᐲᐦᐃᒻ 1997 ᐊᓂᒌ ᒫᒃ ᒑ 

ᐋᔨᒦᔥᑎᒧᐧᐋᒡ ᐊᓂᔮᐦ ᐧᐋᐦ ᒫᒨᑎᐹᔅᑯᓂᒑᔨᒡᐦ ᐋᐅᑯᓂᒡ ᔖᕐᓕᑦ ᔑᓪᐯᕐ, ᑏᐁᓈ ᔔᓪ, ᑖᕐᓖᓐ ᐳᓪᑉᓕᑦ ᑭᔮᐦ 

ᑖᕝᓃ ᐧᐹᓪ᙮ 

 

• ᐋᔮᓂᔅᒑ ᑳ ᑖᐦᑭᐦᐅᑯᒡ - ᑎᐱᔨᐧᐋ ᐅᑎᐧᐋᔑᔒᒥᐧᐋᐤᐦ, ᐊᓂᒌ ᑯᑎᒃᐦ ᐊᐧᐋᔨᐤᐦ ᑳ ᐅᑎᓂᑯᒡ ᒑ ᐅᐦᐱᒋᓂᑯᒡ 

ᑎᐹᔅᑯᓂᒑᐧᐃᓂᔨᐤ ᐋᐦ ᒌᐦ ᐋᐱᑎᓂᔨᒡ ᑭᔮᐦ ᒫᒃ ᒥᒄ ᐋᐦ ᒌᐦ ᐅᑎᓈᑭᓂᐅᐧᐃᒡ ᐊᐧᐋᔑᔑᒡ ᒑ ᑭᓂᐧᐋᔨᒫᑭᓂᐅᐧᐃᒡ 

ᑳ ᐧᐃᓃᒋᐦᐄᑯᒡ ᐊᓂᔮᐦ ᐊᓂᑖᐦ ᑳ ᒋᔅᑯᑎᒧᐧᐋᑭᓂᐧᐃᐧᐃᔨᒡᐦ᙮ ᐊᓂᒌ ᒫᒃ ᒑ ᐋᔨᒦᔥᑎᒧᐧᐋᒡ ᐊᓂᔮᐦ ᐋᔮᓂᔅᒑ ᑳ 

ᑖᐦᑭᐦᐅᑯᔨᒡᐦ ᐋᐅᑯᓂᒡ ᐋᒫᓐᑖ ᐱᒃ ᐧᓵᕐᓪ ᐦᐅᕐᔅ ᑭᔮᐦ ᕇᑖ ᐴᓪᓯᓐ᙮ 

 

• ᐄᔨᔨᐅᒡ ᐋᐦ ᒥᓈᔨᑎᒡ - ᐊᐅᔥᑖᐦ 100 ᒌᐦ ᐃᐦᑎᐦᑎᓐᐦ ᐅᐦᐄ ᒋᔅᑯᑎᒫᑑᑭᒥᒄ ᐋᐦ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ 

ᐊᐧᐋᔑᔑᒡ ᐋᐦ ᒌᔑᑳᔨᒡ ᑭᔮᐦ ᐋᑯᑎᐦ ᐋᐦ ᐃᐦᑖᒡ ᐊᓂᒌ ᑳ ᔖᐳᔥᑭᐦᒡ ᑭᔮᐦ ᐋᐦ ᒌᐦ ᐧᐄᐦ ᐧᐄᒋᐦᐄᐧᐋᒡ ᐋᐦ 

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

ᒫᒨᑎᐹᔅᑯᓂᒑᓂᐧᐃᐧᐃᔨᒡ, ᐅᑎᔅᒌᐧᐋᐦᒡ ᐋᐦ ᒌᐦ ᐃᐦᑎᑯᓂᔨᒡᐦ ᐅᔮᐦ ᒋᔅᑯᑎᒫᑑᑭᒥᒄᐦ᙮ ᐊᓂᒌ ᐊᔭᒦᔥᑎᒧᐧᐋᒡ ᐋᐦ 

ᒥᓈᔨᑎᔨᒡᐦ ᐄᔨᔨᐤᐦ ᐅᑖᐦ  ᑎᑫᒻᓚᑉᔅ ᑏ ᓰᒋᐧᐁᐲᒥᒡ ᑭᔮᐦ ᓰᔐᓪᑦ (ᔒᔖᓪᐦ ᐄᔨᔨᐅᒡ)᙮ 

ᐱᔥᒡ ᒫᒃ ᐄᔨᔨᐤ ᐊᐧᐋᔑᔑᒡ ᒌᐦ ᓂᐹᐧᐃᒡ ᐊᓂᑎᐦ ᒋᔅᑯᑎᒫᑑᑭᒥᑯᐦᒡ ᐊᓂᑎᐦ ᐋᐦ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ᙮ ᑯᑎᑭᒡ 

ᐊᐧᐋᔑᔑᒡ ᒥᒄ ᐋᐦ ᒌᔑᑳᔨᒡ ᐊᓂᑎᐦ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ ᑭᔮᐦ ᓂᒧᐃ ᐊᓂᑎᐦ ᐅᐦᒋ ᓂᐹᐧᐃᒡ᙮ ᐊᓂᒌ ᐋᐦ ᒌᔑᑳᔨᒡ 

ᑳ ᒋᔅᑯᑎᒧᐧᐋᑭᓂᐅᐧᐃᒡ ᐋᐅᑯᓂᒡ ᐊᓂᒌ ᑳ ᔖᐳᔥᑭᐦᒡ ᑭᔮᐦ ᐋᐅᑯᓂᒡ ᒥᔮᒨᑖᐹᔅᑯᓂᒑᒡ᙮ 

ᐊᓂᔮ ᒫᒃ ᐧᐋᐦ ᓂᓯᑐᐦᑎᒥᐦᐄᐧᐋᒡ ᐊᓂᒌ ᒑ ᐋᔨᒦᔥᑎᒧᐧᐋᒡ ᐊᓂᔮᐦ ᒑ ᒫᒨᑎᐹᔅᑯᓂᒑᔨᒡᐦ ᐋᔪᐧᐃᒄ ᐊᓂᔮᐦ ᒋᔅᑯᑎᒫᑑᑭᒥᒄᐦ 

ᐋᐦ ᒌᐦ ᐧᐄᐦ ᐄᐦᑐᑎᒥᔨᒡᐦ, ᐱᒥᐱᔨᐦᑖᔨᒡᐦ ᑭᔮᐦ ᐃᐦᑐᑎᒥᔨᒡᐦ ᑳᐦᓈᑖᐦ ᑎᐹᔨᐦᒋᒑᓯᐤᐦ, ᒑ ᒌᐦ ᓂᔔᓈᒋᔥᑖᔨᒡᐦ ᐄᔨᔨᐤᐦ 

ᐅᑎᔨᒧᓂᐧᐋᔨᐤ ᑭᔮᐦ ᐅᑎᔨᐦᑎᐧᐃᓂᐧᐋᔨᐤ ᑭᔮᐦ ᐅᑭᒋᔅᒋᐦᐅᐧᐃᓂᔨᐤᐦ, ᑭᔮᐦ ᒑ ᒌᐦ ᐧᐃᓂᑐᑎᐧᐋᒡ ᐅᒥᑐᓈᔨᐦᒋᑭᓂᐧᐋᔨᐦᒡ 

ᐊᓂᔮ ᑳ ᐄᔑ ᒋᔅᑯᑎᒧᐧᐋᒡ᙮  

ᐊᓐ ᒫᒃ ᐋᐦ ᒫᒨᑎᐹᔅᑯᓂᒑᓂᐧᐃᒡ ᐋᐅᒄ ᑳ ᐧᐄᐦ ᐱᐦᑯᐦᑖᑭᓂᐧᐃᒡ ᒑ ᒌᐦ ᒥᔮᑭᓂᐅᐧᐃᒡ ᔓᐧᐃᔮᓐᐦ ᐊᓂᒌ ᑳ ᔖᐳᔥᑭᐦᒡ ᐋᐦ 

ᒌᐦ ᐧᐄᐦᑎᐦᒡ ᐋᐦ ᒌᐦ ᐋᐦᑯᐦᐄᑯᒡ ᐊᓂᔮ ᑳ ᐄᔑ ᒋᔅᑯᑎᒧᐧᐋᑭᓂᐅᐧᐃᒡ ᐊᓂᑖᐦ ᒋᔅᑯᑎᒫᑑᑭᒥᑯᐦᒡ᙮ ᐊᓐ ᒫᒃ ᐋᐦ 

ᒫᒨᑎᐹᔅᑯᓂᒑᓂᐧᐃᒡ ᐋᐅᑯᓂᒡ ᑭᔮᐦ ᐧᐋᒋᐦᐄᐧᐋᒡ ᒑ ᒥᔮᑭᓂᐅᐧᐃᒡ ᔓᐧᐃᔮᓐᐦ ᐊᓂᒌ ᐋᔮᓂᔅᒑ ᐧᐃᔮᐦᑯᒫᒡ ᑳ ᔖᐳᔥᑭᒥᔨᒡᐦ 

ᑭᔮᐦ ᐋᐦ ᒥᓈᔨᑎᒡ ᐄᔨᔨᐅᒡ ᐋᐦ ᒌᐦ ᐧᐄᐦᑎᐦᒡ ᐋᐦ ᒌᐦ ᒥᒋᔥᑐᑖᑯᒡ ᐊᓂᔮ ᑳ ᐄᔑ ᒋᔅᑯᑎᒫᒑᓂᐧᐃᐧᐃᔨᒡ ᐊᓂᑎᐦ 

ᒋᔅᑯᑎᒫᑑᑭᒥᑯᐦᒡ ᑳ ᐲᐦᑎᑭᐦᐋᑭᓂᐧᐃᐧᐃᔨᒡᐦ ᐄᔨᔨᐤ ᐊᐧᐋᔑᔥᐦ᙮ 

 ᒑᐧᑳᓐ ᓂᒥ ᐋᔥᒋᐱᔨᐤ ᐅᑎᐦ ᐋᐦ ᒫᒨᑎᐹᔅᑯᓂᒑᓂᐧᐃᒡ? 

ᐊᓂᒌ ᐊᐧᐋᔑᔑᒡ ᑳ ᓂᐹᒡ ᐅᑎᐦ ᒋᔅᑯᑎᒫᑑᑭᒥᑯᐦᒡ 

ᐆ ᐋᐦ ᒫᒨᑎᐹᔅᑯᓂᒑᓂᐧᐃᒡ ᓂᒧᐃ ᒥᒄ ᐊᓂᒌ ᐊᔥᑎᒋᒫᑭᓂᐅᐧᐃᒡ ᐊᐧᐋᔑᔑᒡ ᑳ ᓂᐹᒡ ᐊᓂᑎᐦ ᒋᔅᑯᑎᒫᑑᑭᒥᑯᐦᒡ᙮ ᔖᔥ 

ᐊᓂᑖᐦ ᐄᔑ ᐅᑖᐦᒡ ᒌᐦ ᒥᔮᑭᓂᐅᐧᐃᒡ ᔓᐧᐃᔮᓐᐦ (“IRSSA”) ᐅᒌ ᒋᔅᑯᑎᒫᑑᑭᒥᑯᐦᒡ ᑳ ᐲᐦᑎᑭᐦᐋᑭᓂᐅᐧᐃᒡ ᒥᓯᐧᐋ ᑳ 

ᒥᔮᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᐄᔨᔨᐤ ᐊᐧᐋᔑᔥᐦ ᒋᔅᑯᑎᒫᑑᑭᒥᑯᐦᒡ ᑳ ᑭᓂᐧᐋᔨᐦᑖᑯᓯᔨᒡᐦ (“CEP”)᙮  

ᐅᔮᐧᐋᐦᒡ ᑳ ᐋᐦᑯᐦᐋᑭᓂᐅᐧᐃᒡ ᑭᔮᐦ ᑳ ᒥᒋᒫᔮᔨᒫᑭᓂᐅᐧᐃᒡ  

ᐆ ᐋᐦ ᒫᒨᑎᐹᔅᑯᓂᒑᓂᐧᐃᒡ ᓂᒧᐃ ᐊᔥᑎᒋᔥᑖᑯᓐ ᐋᐦ ᒌᐦ ᐋᐦᑯᐦᐋᑭᓂᐅᐧᐃᒡ ᐅᔮᐧᐋᐦᒡ ᑭᔮᐦ ᐋᐦ ᒌᐦ ᒥᒋᒫᔮᔨᒫᑭᓂᐅᐧᐃᒡ 

ᒋᔅᑯᑎᒧᐧᐋᑭᓂᒡ ᐊᓂᑖᐦ ᒋᔅᑯᑎᒫᑑᑭᒥᑯᐦᒡ ᑳ ᑭᓂᐧᐋᔨᐦᑖᑯᓯᔨᒡᐦ ᐄᔨᔨᐤ ᐊᐧᐋᔑᔥᐦ᙮ ᐊᓂᒌ ᐋᐦ ᒌᔑᑳᔨᒡ ᑳ 

ᒋᔅᑯᑎᒧᐧᐋᑭᓂᐅᐧᐃᒡ ᑳ ᔖᐳᔥᑭᐦᒡ ᒌᐦ ᐄᔑᓈᑯᓂᔨᐤ ᒑ ᒌᐦ ᓈᓂᑖᔑᒧᒡ ᑖᑎᐹᓐ ᐋᐦ ᒌᐦ ᒥᒋᒫᔮᔨᒫᑭᓂᐅᐧᐃᒡ ᑭᔮᐦ ᒥᔥᑏᐦ 

ᐋᐦ ᒌᐦ ᐋᐦᑯᐦᐋᑭᓂᐅᐧᐃᒡ ᐅᔮᐧᐋᐦᒡ ᒫᐧᑳᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᒥᒄ ᐋᑳ ᐊᓂᑎᐦ ᐅᐦᒋ ᓂᐹᒡ᙮  

ᑳᐦᓈᑖᐦ ᑎᐹᔨᐦᒋᒑᓯᐤ ᑳ ᐱᒥᐱᔨᐦᑖᑦ ᐋᐦ ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐧᐃᐧᐃᔨᒡᐦ ᐄᔨᔨᐤ ᐊᐧᐋᔑᔥᐦ 

ᓂᒥᔮᐤ ᐃᔮᔨᐧᒫᐅᐦᐄᐧᐋᔨᒡᐦ ᐊᓂᔮ ᑳᐦᓈᑖᐦ ᑎᐹᔨᒋᒑᓯᐤ ᐋᐦ ᒌᐦ ᐱᒥᐱᔨᐦᑖᒡ ᐅᔮᐦ ᒋᔅᑯᑎᒫᑑᑭᒥᒄᐦ ᐋᐦ ᒌᔑᑳᔨᒡ ᐋᐦ 

ᒋᔅᑯᑎᒧᐧᐋᑭᓂᐧᐃᐧᐃᔨᒡᐦ ᐄᔨᔨᐤ ᐊᐧᐋᔑᔥᐦ ᐆ ᒥᔮᒨᑎᐹᔅᑯᓂᒑᓂᐧᐃᒡ᙮ ᐊᓐ ᒫᒃ ᐧᐋᐦ ᐄᔑ ᒋᔅᒑᔨᐦᑎᔨᐧᐋᓂᐧᐃᒡ ᑳ 

ᐄᔅᐱᔨᐦᐄᐧᐋᒡᐦ ᐅᐦᐄ ᒋᔅᑯᑎᒫᑑᑭᒥᒄᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐋᐦ ᒌᐦ ᐱᒥᐱᔨᐦᑖᒡ ᐋᔑ ᒥᓯᓈᑖᒡ ᐊᓂᑎᐦ ᓂᔅᑯᒧᐧᐃᓂᐦᒡ 

ᒥᑭᓓᐃᓐ (McLean) ᑳ ᐄᔑᓂᐦᑳᑖᒡ ᐋᐦ ᐧᐄᐦ ᐱᐦᑯᑎᒫᓱᒡ ᐊᓂᒌ ᒋᔅᑯᑎᒧᐧᐋᑭᓂᒡ᙮ ᐊᑎᑎᐤ ᐧᐄᐦ ᒋᔅᒑᔨᐦᑎᒥᓈ ᐊᓐ 

ᒥᑭᓓᐃᓐ ᒋᔅᑯᑎᒫᑑᑭᒥᒄ ᑳᐦᓈᑖᐦ ᑎᐹᔨᐦᒋᒑᓯᐤ ᑳ ᐱᒥᐱᔨᐦᑖᑦ ᑳ ᐄᔑ ᐱᐦᑯᐦᑖᑭᓂᐧᐃᒡ, ᑭᔮᐦ ᑯᑎᒃᐦ ᒋᔅᑯᑎᒫᑑᑭᒥᒄᐦ ᑳ 

ᐊᔥᒋᐱᔨᒡᐦ, ᐅᑖᐦ ᒑ ᐄᔅᐱᔨᔨᓐ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ: https://indiandayschools.com/᙮ 

https://indiandayschools.com/

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

ᐊᓂᒌ ᒋᔅᑯᑎᒧᐧᐋᑭᓂᒡ ᒥᒄ ᐋᐦ ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᐅᑎᐦ ᒋᔅᑯᑎᒫᑑᑭᒥᑯᐦᒡ ᑭᔮᐦ ᐋᐦ ᒌᐦ ᓂᐹᒡ 

ᐊᓂᑎᐦ ᐅᑖᐦ ᐄᔑ ᐅᑖᐦᒡ ᐋᑯᑎᐦ ᑭᔮᐦ ᐊᔮᐱᒡ ᒑ ᒌᐦ ᐄᔑ ᓈᓂᑖᔑᒧᒡ ᐋᐦ ᒌᐦ ᐄᑐᐦᑖᒡ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ 

ᐋᐦ ᒌᐦ ᐅᐦᒋ ᐱᒥᐱᔨᐦᑖᑭᓂᐧᐃᐧᐃᔨᒡᐦ ᒋᔅᑯᑎᒫᑑᑭᒥᒄᐦ ᐋᐦ ᒌᔑᑳᔨᒡ 

ᐊᓂᒌ ᐋᐦ ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᐋᑦ ᒌᐦ ᐲᐦᒋᒑᑦ ᒋᔅᑯᑎᒫᑑᑭᒥᑯᐦᒡ ᐄᔨᔨᐤ ᐊᐧᐋᔑᔥᐦ ᐋᐦ ᑭᓂᐧᐋᔨᐦᑖᑯᓯᔨᒡᐦ 

ᐊᓂᑖᐦ ᐄᔑ ᐅᑖᐦᒡ ᐧᐄᔨᐧᐋᐤ ᑭᔮᐦ ᒋᑭ ᒌᐦ ᓈᓂᑖᔑᒧᐧᐃᒡ ᐋᑳ ᑭᔨᐧᐹ ᔖᔥ ᐅᐦᒋ ᒥᔮᑭᓂᐅᐧᐃᒡ ᔓᐧᐃᔮᓐᐦ ᑳ 

ᒥᔮᑭᓂᐧᐃᐧᐃᔨᒡᐦ ᒥᑭᓓᐃᓐ ᒋᔅᑯᑎᒫᑑᑭᒥᑯᐦᒡ ᑳ ᐄᑐᐦᑖᔨᒡᐦ ᑭᔮᐦ ᒫᒃ ᒋᔅᑯᑎᒫᑑᑭᒥᑯᐦᒡ ᑳ ᐲᐦᒋᒑᔨᒡᐦ ᑳ ᒥᔮᑭᓂᐧᐃᐧᐃᔨᒡᐦ 

ᐅᑖᐦ ᐄᔑ ᐅᑖᐦᒡ᙮   

ᐱᑯᓂᒑ: 

 

• ᑳ ᐃᐦᑖᐧᐃᓈ ᒋᔅᑯᑎᒫᑑᑭᒥᑯᐦᒡ, 1960 ᐲᐦᐃᒻ 1962 ᐋᐦ ᒌᐦ ᒥᔨᑭᐧᐃᔨᓐ ᔓᐧᐃᔮᓐ ᑳ ᒥᔮᑭᓂᐅᐧᐃᒡ ᐊᓂᒌ ᑳ 

ᐲᐦᒋᒑᒡ ᒋᔅᑯᑎᒫᑑᑭᒥᑯᐦᒡ, ᑭᔮᐦ ᑳ ᐄᑐᐦᑖᐧᐃᓈ ᐊᓂᑎᐦ ᒋᔅᑯᑎᒫᑑᑭᒥᑯᐦᒡ 1963-1964 ᐋᐦ ᒌᔑᑳᒡ, ᒋᑭ ᒌᐦ 

ᓈᓂᑖᔑᒧᓐ ᒑ ᒌᐦ ᒥᔨᑭᐧᐃᔨᓐ ᔓᐧᐃᔮᓐ ᐊᓐ 1963-1964 ᐆ ᐊᓅᐦᒡ ᑳ ᐄᔑ ᓂᐦᐄᐱᔨᐦᑖᑭᓂᐧᐃᒡ ᐋᐦ 

ᐋᐱᒋᔥᑖᔨᓐ᙮ 

 

• ᑳ ᐄᑐᐦᑖᐧᐃᓈ ᑳᐦᓈᑖᐦ ᑎᐹᔨᐦᒋᒑᓯᐤ ᐋᐦ ᐱᒥᐱᔨᐦᑖᑦ ᒋᔅᑯᑎᒫᑑᑭᒥᑯᔨᐤ ᐋᐦ ᒌᔑᑳᔨᒡ, 1940 ᐲᐦᐃᒻ 1945, 

ᑭᔮᐦ ᐋᐦ ᒌᐦ ᐄᑐᐦᑖᔨᓐ ᐋᐦ ᒌᔑᑳᒡ ᒋᔅᑯᑎᒫᑑᑭᒥᒄ 1946 ᐲᐦᐃᒻ 1964 ᒋᑭ ᒌᐦ ᓈᓂᑖᔑᒧᓐ ᒑ ᒌᐦ ᒥᔨᑭᐧᐃᐧᐃᔨᓐ 

ᔓᐧᐃᔮᓐ ᐆ ᑳ ᐄᔑ ᓂᐦᐄᐱᔨᐦᑖᑭᓂᐧᐃᒡ ᐋᐦ ᐋᐱᒋᔥᑖᔨᓐ᙮ 

 

ᐊᓂᒌ ᐊᐧᐋᓂᒌ ᐋᑳ ᐅᐦᒋ ᐧᐄᒋᐦᐄᐧᐋᒡ 

ᐊᓂᒌ ᑳ ᔖᐳᔥᑭᐦᒡ ᑭᔮᐦ ᐊᔮᓂᔅᒑ ᐅᑐᑖᒥᐧᐋᐤᐦ ᐋᑳ ᐅᐦᒋ ᐧᐄᒋᐦᐄᐧᐋᒡ ᑳ ᒫᒨᑎᐹᔅᑯᓂᒑᓂᐧᐃᐧᐃᔨᒡ ᐋᐦᐧᒫᔮᐦ 

ᑭᔅᑭᑎᓂᐲᓯᒻᐦ 30, 2015 ᑳ ᐃᐦᑎᑐᒌᓯᐦᐧᑳᓯᔨᒡᐦ ᓂᒧᐃ ᐅᑎᐦ ᐊᔥᑎᒋᔅᑖᑯᓱᐧᐃᒡ ᑭᔮᐦ ᓂᒧᐃ ᒋᑭ ᑖᐦᑭᐦᐅᑯᐧᐃᒡ ᐅᔮ ᑳ 

ᐄᔑ ᓂᐦᐄᐱᔨᐦᑕᑭᓂᐧᐃᐧᐃᔨᒡ᙮ ᔖᔥ ᒫᒃ ᐋᐦ ᒌᐦ ᒥᔮᐅᐱᔨᒡ ᐊᓐ ᐋᐦᑐᒌᓯᐦᐧᑳᓯᑦ ᒑ ᒌᐦ ᐊᔖᓃᓱᓈᓂᐧᐃᒡ ᓂᒧᐃ ᔖᔥ ᒋᑭ 

ᒌᐦ ᐃᐦᑐᑖᓐ ᒋᐦᐋᑳ ᒥᓯᓈᓱᔨᓐ ᐊᓂᑎᐦ ᐋᐦ ᒫᒨᑎᐹᔅᑯᓂᒑᓂᐧᐃᒡ᙮ 

ᑖᐧᐹᐦ ᒫᒃ ᒌᐦ ᒋᔅᒑᔨᐦᑎᔨᐧᐋᔨᓈ ᐋᑳ ᐧᐄᐦ ᐧᐄᒋᐦᐄᐧᐋᔨᓐ, ᑳ ᔖᐳᔥᑭᒧᐧᐃᓈ ᑭᔮᐦ ᒫᒃ ᐹᔨᒄ ᐊᓐ ᐋᔮᓂᔅᒑ ᒋᑐᑖᒻ ᐋᑯᑖᐦ 

ᒑ ᐄᔑ ᐊᔥᑎᒋᒥᑭᐧᐃᐧᐃᔨᓐ ᐅᑎᐦ ᑳ ᓂᐦᐄᐱᔨᐦᑖᑭᓂᐧᐃᒡ ᒑ ᒌᐦ ᒥᔨᑭᐧᐃᔨᓐ ᔓᐧᐃᔮᓐ᙮ 

ᐄᔨᔨᐅᒡ ᐋᐦ ᒥᓈᔨᑎᒡ  

ᐆ ᑳ ᐄᔑ ᓂᔅᑯᒧᓈᓂᐧᐃᒡ ᓂᒧᐃ ᐊᔥᑎᒋᔅᑖᑯᓱᐧᐃᒡ ᐄᔨᔨᐅᒡ ᐋᐦ ᒥᓈᔨᑎᒡ᙮ ᓂᒧᐃ ᒑᐧᑳᓐ ᒋᑭ ᐋᐦᒋᐱᔨᐤ ᐊᓂᔮ ᐧᐋᐦ 

ᐄᔑ ᓂᐦᐄᐱᔨᐦᑖᒡ ᐋᐦ ᒥᓈᔨᑎᒡ ᐄᔨᔨᐅᒡ, ᔖᔥ ᐊᓂᑖᐦ ᓃᔥᑖᒥᐦᒡ ᐋᐦ ᐄᔅᐱᔨᒡ ᐋᑦ ᒌᐦ ᓂᐦᐄᐱᔨᐦᑖᑭᓂᐧᐃᒡ ᐆ 

ᓂᔅᑯᒧᐧᐃᓐ᙮ 

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

ᐊᓐ ᑳ ᓂᐦᐄᐱᔨᐦᑖᑭᓂᐧᐃᒡ 

 ᒑᐧᑳᓐ ᑳ ᓂᐦᐄᐱᔨᐦᑖᑭᓂᐧᐃᒡ?  

ᐊᓂᒌ ᑳ ᓂᐦᐄᐱᔨᐦᑐᐧᐋᑭᓂᐅᐧᐃᒡ ᐋᐦ ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ (ᑳ ᔖᐳᔥᑭᐦᒡ) ᑭᔮᐦ ᐅᑎᐧᐋᔑᔒᒥᐧᐋᐤᐦ 

(ᐋᔮᓂᔅᒑ ᐅᑐᑖᒥᐧᐋᐤᐦ) ᐋᐅᑯᓂᒡ ᑳ ᓂᐦᐄᐱᔨᐦᑐᐧᐋᑭᓂᐅᐧᐃᒡ᙮ ᐊᓐ ᐧᐋᐦ ᓂᐦᐄᐱᔨᐦᑖᑭᓂᐧᐃᒡ ᑖᐱᔥᑯᓐ ᑭᑎ 

ᐧᐄᒋᐦᐄᑯᐧᐃᒡ ᐊᓂᒌ ᑳ ᔖᐳᔥᑭᐦᒡ ᑭᔮᐦ ᐊᓂᔮ ᐋᔮᓂᔅᒑ ᐅᑐᑖᒥᐧᐋᐤᐦ᙮ ᐊᓂᒌ ᐋᐦ ᒌᔑᑳᔨᒡ ᑳ ᐄᑐᐦᑖᒡ ᐋᐦ 

ᒋᔅᑯᑎᒧᐧᐋᑭᓂᐅᐧᐃᒡ ᒥᒄ ᐋᑳ ᐊᓂᑎᐦ ᐅᐦᒋ ᓂᐹᒡ ᐋᐅᑯᓂᒡ ᐅᒌ ᐃᔮᔨᒧᒫᑭᓂᐅᐧᐃᒡ᙮  

ᐊᓂᑎᐦ ᑳ ᐄᑐᐦᑖᒡ ᑭᔮᐦ ᒫᒃ ᒑ ᒌᐦ ᐄᑐᐦᑖᐧᐋᑯᐱᓈ ᒋᔅᑯᑎᒫᑑᑭᒥᒄᐦ ᐋᐦ ᒌᔑᑳᔨᒡ ᑳ ᒋᔅᑯᑎᒫᓱᒡ ᐊᓂᑎᐦ ᓂᔅᑯᒧᐧᐃᓂᐦᒡ 

ᒫᓯᓈᑖᒡᐦ ᐅᑎᐦ ᓃᐦᑖᐦᒡ ᑭᔮᐦ ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ ᐅᑖᐦ ᒑ ᐄᔅᐱᔨᔨᓐ 

https://www.justicefordayscholars.com/schools-lists/)᙮  ᓃᔓᔨᒡ ᒥᓯᐧᐋ ᐅᐦᐄ ᒥᓯᓈᑖᐤᐦ:  

• ᐊᓂᑎᐦ 1 ᒫᓯᓈᑖᒡᐦ, ᐄᔨᔨᐤ ᐊᐧᐋᔑᔑᒡ ᐋᐦ ᒌ ᐲᐦᒋᒑᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᐋᐦ ᒌᔑᑳᔨᒡ; ᑭᔮᐦ 

• ᐊᓂᑎᐦ 2 ᒫᓯᓈᑖᒡᐦ, ᐊᓂᑎᐦ ᒑ ᒌᐦ ᒋᔅᑯᑎᒧᐧᐋᑯᐱᓈᓂᒌ ᒥᒄ ᐋᐦ ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᐊᐧᐋᔑᔑᒡ᙮ 

ᐅᑎᐦ ᒫᒃ ᓃᔓᔨᒡ ᐋᐦ ᒥᓯᓈᑖᒡᐦ ᐊᓂᐦᐄ ᒋᔅᑯᑎᒫᑑᑭᒥᒄᐦ ᐋᑯᑎᐦ ᐅᑎᐦ ᐋᔥᒋᐱᔨᒡᐦ ᑳ ᐄᔑ ᐃᐦᐄᐱᔨᐦᑖᑭᓂᐧᐃᒡ᙮ 

ᐊᓐ ᒫᒃ ᒥᓯᐧᐋ ᑳ ᐄᔑ ᓂᐦᐄᐱᔨᐦᑖᑭᓂᐧᐃᒡ ᐋᑯᑎᐦ ᐅᑎᐦ ᒑ ᒌᐦ ᐧᐋᐱᐦᑎᑭᓂᐧᐃᒡ: 

www.justicefordayscholars.com/wp-content/uploads/2021/Gottfriedson-Settlement-

Agreement-FINAL-Signatures-Added.pdf  

ᐊᓂᔮ ᒑ ᐧᐄᒋᐦᐄᑯᒡ ᑳ ᔖᐳᔥᑭᐦᒡ ᒥᒄ ᐋᐦ ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᐋᔪᐧᐃᒄ: ᐹᔨᒄ ᐊᐧᐋᓐ $10,000 ᒑ 

ᒥᔮᑭᓂᐧᐃᒡ ᔓᐧᐃᔮᓐᐦ 

ᐊᓐ ᐋᔑ ᒥᓯᓈᑖᒡ ᑳ ᓂᐦᐄᐱᔨᐦᑖᑭᓂᐧᐃᒡ, ᒥᓯᐧᐋ ᐊᓂᒌ ᐋᐦ ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᐋᔥᒄ ᐋᐦ ᒌᐦ ᐱᒫᑎᓰᒡ 

ᐋᔑᐧᒫᑯᐲᓯᒻᐦ 30, 2005 ᑭᔮ ᐊᓂᒌ ᐊᔅᑭᓂᐱᐳᓐᐦ ᑭᔮᐦ ᒫᒃ ᐋᑦ ᐋᑳ ᐊᔅᑭᓂᐱᐳᓐᐦ ᐋᐅᑯᓂᒡ ᒑ ᒥᔮᑭᓂᐅᐧᐃᒡ 

$10,000 ᐄᔥᐱᔥ ᔓᐧᐃᔮᓐᐦ᙮  ᒋᑭ ᓂᐦᐋᔨᐦᑎᒥᐦᐄᐧᐋᔨᐤ ᐋᔑ ᓈᓂᑖᔑᒧᑦ:   

• ᐋᐦ ᐅᑎᐦᒋᐱᔨᒡ ᑭᔮᐦ ᐋᐦᐧᒫᔮᐦ ᐅᑎᐦᒋᐱᔨᒡ ᐧᐄᔖᑯᐲᓯᒻᐦ 4, 2023 ᐋᐦ ᒌᐦ ᓈᓂᑖᔑᒧᓈᓂᐧᐃᒡ 21 ᑎᐦᑐᐲᓯᒻ 

ᐄᔥᐱᔑ ᐋᐱᐦᐄᑭᓂᐧᐃᒑ ᒑ ᒌᐦ ᓈᓂᑖᔑᒧᓈᓂᐧᐃᒡ ᐅᑎᐦᒋᐱᔨᒑ ᒋᓵᔮᔅᑯᓂᐲᓯᒻ 4, 2022; 

• ᐊᓐ ᑳ ᔖᐳᔥᑭᐦᒃ ᐋᔥᒄ ᐋᐦ ᒌᐦ ᐱᒫᑎᓰᑦ ᐋᔑᐧᒫᑯᐲᓯᒻ 30, 2005; ᑳ ᐄᔅᐱᔨᔨᒡ  ᑭᔮᐦ 

 

• ᐊᓐ ᑳ ᔖᐳᔥᑭᐦᒃ ᐹᔨᑯᐱᐳᓐᐦ ᑭᔮᒻ ᐋᒃ ᐊᑎᑎᐤ ᓈᐅᔥ ᐋᐦ ᒌᐦ ᒋᔅᑯᑎᒧᐧᐋᑭᓂᐧᐃᒡ ᑭᔮᐦ ᐋᑳ ᐋᔥᒄ ᓈᔥᑎᔨᒡ 

ᒑᐧᑳᔨᐤ ᐅᐦᒋ ᒧᔑᐦᑖᑦ, ᔓᐧᐃᔮᓐᐦ ᑭᔨᐧᐹ: (1) ᐊᓂᔮ ᓃᔥᑎᒻ ᑳ ᒥᔨᐧᐋᓂᐧᐃᐧᐃᔨᒡᐦ ᔓᐧᐃᔮᓐᐦ ᒋᔅᑯᑎᒫᑑᐧᐋᔑᔥᐦ 

ᑳ ᒥᔮᑭᓂᐧᐃᐧᐃᔨᒡᐦ ᑳ ᐄᔑ ᓂᔅᑯᒧᓈᓂᐧᐃᐧᐃᔨᒡ; (2) ᐋᐦ ᒌᐦ ᒥᔮᑭᓂᐧᐃᒡ ᒥᑭᓓᐃᓐ ᓂᔅᑯᒧᐧᐃᓐ ᐋᐦ ᒌᐦ 

ᐋᐱᑎᓂᔨᒡ ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ, ᑭᔮᐦ ᒫᒃ (3) ᒥᒄ ᐊᓂᑖᐦ ᐋᐦ ᒌᐦ ᐅᐦᒋ ᒥᔮᑭᓂᐧᐃᑦ 

ᔓᐧᐃᔮᓐᐦ ᐅᐦᒋ ᐊᓂᔮ ᐋᐦ ᒌᐦ ᒋᔅᑯᑎᒧᐧᐋᑭᓂᐧᐃᑦ ᐋᐦ ᒥᓯᓈᑖᔨᒡ ᐊᓂᑎᐦ ᒥᑭᓓᐃᓐ (McLean) ᑳ 

ᐱᐦᑯᐦᑖᑭᓂᐧᐃᐧᐃᔨᒡ᙮  

https://www.justicefordayscholars.com/schools-lists/
http://www.justicefordayscholars.com/wp-content/uploads/2021/Gottfriedson-Settlement-Agreement-FINAL-Signatures-Added.pdf
http://www.justicefordayscholars.com/wp-content/uploads/2021/Gottfriedson-Settlement-Agreement-FINAL-Signatures-Added.pdf

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

ᓂᒧᐃ ᑭᓂᐧᐋᐱᐦᑎᑭᓂᐆ ᒑ ᐃᐦᑎᔑᒡ ᐊᓂᒌ ᒑ ᒥᔮᑭᓂᐅᐧᐃᒡ ᐊᓂᔮ ᔓᐧᐃᔮᓐᐦ ᐋᐦ ᒫᐧᑳᒌᔑᑳᔨᒡ ᐊᓂᑖᐦ ᑳ 

ᒋᔅᑯᑎᒧᐧᐋᑭᓂᐅᐧᐃᒡ᙮  

ᓂᒧᐃ ᒋᑭ ᐊᒋᐧᐃᓂᑭᓂᔨᐤ ᐊᓂᔮ ᒑ ᐄᔥᐱᔑ ᒥᔮᑭᓂᐅᐧᐃᒡ ᐊᓂᔮ ᑳ ᐄᔑ ᐱᐦᑯᐦᑎᒧᐧᐋᑭᓂᐅᐧᐃᒡ᙮ ᐊᓂᒌ ᑳ 

ᓂᐦᐋᔨᐦᑎᒥᐦᐄᐧᐋᔨᒡ ᑳ ᐄᔑ ᓈᓂᑖᔑᒧᒡ ᐹᔨᐧᑳᐤ ᒋᑭ ᒥᔮᑭᓂᐅᐧᐃᒡ $10,000, ᑖᓐ ᒥᒄ ᑳ ᐄᔑ ᐄᑐᐦᑖᐧᐋᐧᑳ ᒑ 

ᒋᔅᑯᑎᒧᐧᐋᑭᓂᐅᐧᐃᒡ ᒫᐧᑳᒌᔑᑳᐤᐦ᙮ 

ᐊᓂᒌ ᒑ ᒥᔮᑭᓂᐧᐃᐧᐋᑯᐱᓈ ᐋᐦ ᒌᐦ ᐴᓂᐱᒫᑎᓯᔨᒡᐦ ᑳ ᔖᐳᔥᑭᒥᔨᒡᐦ    

ᐋᐦ ᒌᐦ ᐴᓂᐱᒫᑎᓰᑦ ᐊᓐ ᒋᔅᑯᑎᒧᐧᐋᑭᓐ ᐋᔑᐧᒫᑯᐲᓯᒻᐦ 30, 2005 ᑭᔮᐦ ᒫᒃ ᑳ ᒥᔮᐅᐱᔨᔨᒡ ᐅᔮ ᑳ ᐃᐦᑎᑐᒌᓯᐦᐧᑳᓯᔨᒡᐦ, 

ᐊᓂᔮᐦ ᐅᑐᑖᒻᐦ ᑭᔮᐦ ᒫᒃ ᐅᑎᐧᐋᔑᔒᒻᐦ ᒋᑭ ᒌᐦ ᓈᓂᑖᔑᒧᔨᐤᐦ ᐊᓂᔮᐦ ᔓᐧᐃᔮᓐᐦ᙮  

ᐊᓂᑖᐦ ᒫᒃ ᒑ ᐃᐦᑎᓈᓂᐧᐃᒡ ᐆ ᐋᐦ ᐧᐄᐦ ᐄᔑ ᓈᓂᑖᔑᒧᓈᓂᐧᐃᒡ ᐋᑯᑎᐦ ᐅᑎᐦ ᓃᐦᑖᐦᒡ ᒫᓯᓈᑖᒡ ᑳᐦ ᐴᓂᐱᒫᑎᓰᐧᑳ 

ᐊᓐ ᒋᔅᑯᑎᒧᐧᐋᑭᓐ᙮ 

ᐊᓂᔮ ᒑ ᐧᐄᒋᐦᐄᑯᒡ ᑳ ᔖᐳᔥᑭᐦᒡ ᑭᔮᐦ ᐅᑐᑖᒥᐧᐋᐤᐦ: ᒑ ᒥᔮᑭᓂᐅᐧᐃᒡ ᐊᓂᒌ ᐋᐦ ᒌᔑᑳᔨᒡ ᑳ ᒋᔅᑯᑎᒫᓱᒡ ᒑ 

ᐧᐄᒋᐦᐄᑯᒡ ᑭᔮᐦ ᒑ ᐄᔑ ᔒᑐᔥᑭᐧᐋᑭᓂᐅᐧᐃᒡ 

ᐊᓐ ᑳ ᐄᔑ ᓂᐦᐄᐱᔨᐦᑖᑭᓂᐧᐃᒡ $50 ᒥᓕᔨᓐ ᐄᔥᐱᔥ ᒌᐦ ᐱᒋᔅᑎᓈᑭᓂᐆ ᔓᐧᐃᔮᓐ ᒑ ᐧᐄᒋᐦᐄᑯᒡ ᐊᓂᒌ ᑳ ᔖᐳᔥᑭᐦᒡ 

ᑭᔮᐦ ᐊᓂᒌ ᐋᔮᓂᔅᒑ ᒑ ᐱᒫᑎᓰᒡ᙮  

ᐊᓐ ᔓᐧᐃᔮᓐ ᒑ ᐱᒋᔅᑎᓈᑭᓂᐧᐃᑦ ᐋᑯᑎᐦ ᒑ ᐧᐄᒋᐦᐄᑯᒡ ᐋᐦ ᐧᐄᐦ ᒦᓂᐧᐋᒋᐦᐄᓱᒡ, ᒑ ᒌᐦ ᒥᔪᐱᒫᑎᓰᒡ, ᐋᐦ ᒋᔅᑯᑎᒫᓱᒡ, 

ᐅᑎᔨᒧᐧᐃᓂᐧᐋᐤ ᑭᔮᐦ ᐅᑎᔨᐦᑎᐧᐃᓂᐧᐋᐤ ᒑ ᒥᒋᒥᓂᐦᒡ, ᐅᐱᒫᑎᓰᐧᐃᓂᐧᐋᐤ ᑳᒋᒡ ᒑ ᒌᐦ ᐃᐦᑎᑯᓂᔨᒡ ᑭᔮᐦ ᐊᓂᑖᐦ ᒑ ᐅᐦᒋ 

ᐱᒥᐱᔨᐦᑖᑭᓂᐧᐃᐧᐃᔨᒡ ᐋᑳ ᔓᐧᐃᔮᓐᐦ ᐧᐄᐦ ᐱᐦᑯᐦᑎᒫᓱᓈᓂᐧᐃᔨᒡᐦ᙮ ᐊᓂᒌ ᒑ ᐧᐄᒋᐦᐄᐧᐋᒡ ᒑ ᔮᔨᒋᑳᐳᐧᐃᐦᑖᑭᓂᐧᐃᐧᐃᔨᒡ 

ᐄᔨᔨᓈᐦᒡ ᐋᐦ ᐄᑎᔅᑳᓈᓯᒡ ᑭᔮᐦ ᐋᑳ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐄᔑ ᐧᐄᒋᐦᐄᐧᐋᒡ (ᒥᒄ ᐹᔨᒄ ᐊᓂᔮ ᓂᔮᔪ ᐋᐦ ᐄᐦᑎᔑᒡ 

ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᒋᑭ ᐅᐦᒋ ᐅᐧᐋᔮᐱᒫᑭᓂᐆ)᙮  

ᐊᓂᒌ ᒑ ᐧᐄᒋᐦᐄᐧᐋᒡ ᐋᐅᑯᓂᒡ ᒑ ᐅᐧᐋᔨᔥᑖᒡ ᑭᔮᐦ ᒑ ᐱᒥᐱᔨᐦᑖᒡ ᒑ ᐃᐦᑐᑎᒥᔨᒡᐦ ᑳᔖᐳᔥᑭᒥᔨᒡᐦ ᑭᔮᐦ ᐊᓂᔮᐦ ᐋᔮᓂᔅᒑ 

ᒑ ᐱᒫᑎᓯᔨᒡᐦ ᐅᑐᑖᒥᔨᐤᐦ ᒑ ᐧᐄᐦ ᐱᐦᑯᐦᐋᔨᒡᐦ ᔓᐧᐃᔮᓐᐦ ᒑ ᒌᐦ ᐱᒥᐱᔨᐦᑖᔨᒡᐦ ᐊᓂᑎᐦ ᒑ ᒌᐦ ᐅᐦᒋ ᒦᓂᐧᐋᒋᐦᐄᓱᒡ, ᒑ ᒌᐦ 

ᒥᔪᐱᒫᑎᓰᒡ, ᐋᐦ ᒋᔅᑯᑎᒫᓱᒡ ᐅᑎᔨᒧᐧᐃᓂᐧᐋᐤ ᑭᔮᐦ ᐅᑎᔨᐦᑎᐧᐃᓂᐧᐋᐤ ᒑ ᒥᒋᒥᓂᐦᒡ, ᐅᐱᒫᑎᓰᐧᐃᓂᐧᐋᐤ ᑳᒋᒡ ᒑ ᒌᐦ 

ᓅᑯᐦᑖᑭᓂᐧᐃᐧᐃᔨᒡ ᒑ ᒌᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᓂᓈᐦᑭᐤ ᒑᐧᑳᔨᐤ᙮ ᒋᑭ ᐧᐃᔮᔨᐦᑎᒧᒡ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ 

ᐊᓂᔮ ᐧᐋᐦ ᐃᐦᑐᑎᑭᓂᐧᐃᐧᐃᔨᒡ ᑭᔮᐦ ᒑ ᒥᔨᐧᐋᒡ ᔓᐧᐃᔮᓐᐦ᙮  

ᒑ ᐱᒋᔅᑎᓂᑭᓂᐧᐃᒡ 

ᐊᓐ ᒫᒃ ᒑ ᐄᔑ ᐧᐄᒋᐦᐄᐧᐋᒡ ᐊᓐ ᐧᐋᐦ ᓂᐦᐄᐱᔨᐦᑖᑭᓂᐧᐃᒡ ᐅᑎᐦ ᑳ ᐋᔨᒧᑖᒡ, ᐊᓂᒌ ᑳ ᔖᐳᔥᑭᐦᒡ ᑭᔮᐦ ᐊᓂᔮᐦ ᐋᔮᓂᔅᒑ 

ᐅᑐᑖᒥᐧᐋᐤᐦ ᒦᔥᑯᒡ ᒑ ᐱᒋᔅᑎᓂᐦᒡ ᒑ ᒌᐦ ᑎᐹᔅᑯᓈᒡ ᑳᐦᓈᑖᐦ ᑎᐹᔨᐦᒋᒑᓯᐤᐦ᙮ ᐋᑯᑖᐦ ᒑ ᐄᔑᓈᑯᐦᒡ ᐊᓂᑖᐦ ᐄᔑ 

ᓃᔥᑖᒥᐦᒡ:  

• ᐊᓂᒌ ᑳ ᔖᐳᔥᑭᐦᒡ ᓂᒧᐃ ᒋᑭ ᒌᐦ ᑎᐹᔅᑯᓈᐧᐃᒡ ᑳᐦᓈᑖᐦ ᑎᐹᔨᐦᒋᒑᓯᐤᐦ ᐅᐦᒋ ᐊᓂᔮ ᑳ ᒋᔅᑯᑎᒧᐧᐋᑭᓂᐅᐧᐃᒡ 

ᐊᓂᑖᐦ ᒋᔅᑯᑎᒫᑑᑭᒥᑯᐦᒡ ᐋᐦ ᑭᓂᐧᐋᔨᐦᑖᑯᓯᔨᒡᐦ ᐄᔨᔨᐤ ᐊᐧᐋᔑᔥᐦ ᒥᒄ ᐋᐦ ᒌᔑᑳᔨᒡ ᐋᐦ ᒌᐦ ᐄᑐᐦᑖᒡ᙮  

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

• ᐊᓂᔮᐦ ᐋᔮᓂᔅᒑ ᐅᑐᑖᒥᐧᐋᐤᐦ ᐊᓂᒌ ᑳ ᒋᔅᑯᑎᒧᐧᐋᑭᓂᐅᐧᐃᒡ ᓂᒧᐃ ᒋᑭ ᒌᐦ ᑎᐹᔅᑯᓈᔨᐤᐦ ᑳᐦᓈᑖᐦ 

ᑎᐹᔨᒋᒑᓯᐤᐦ ᐅᐦᒋ ᐊᓂᔮ ᐋᐦ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ ᐋᐦ ᒌᔑᑳᔨᒡ ᐅᑎᐦ ᒋᔅᑯᑎᒫᑑᑭᒥᑯᐦᒡ ᐋᑳ ᑭᔨᐧᐹ ᐅᐦᒋ 

ᒥᔪᑐᑖᑯᒡ ᑭᔮᐦ ᐋᐦ ᒌᐦ ᐋᐦᑯᐦᐄᑯᒡ᙮ 

ᐋᑯᑎᐦ ᒑ ᒌᐦ ᐧᐋᐱᐦᑎᑭᓂᐧᐃᒡ ᐆ ᒥᓯᐧᐋ ᐋᐦ ᑎᐹᑎᑖᒡ ᐊᓂᑎᐦ 42᙮01 ᑭᔮᐦ 43᙮01 ᑳ ᐄᑎᓯᓈᑖᒡ ᐊᓐ ᓂᔅᑯᒧᐧᐃᓐ᙮ 

ᐋᑯᑖᐦ ᐊᓂᑖᐦ ᒑ ᒌᐦ ᐄᔑ ᒥᐧᑖᐦᑎᑖᔮᒄ ᐋᐦ ᐅᐦᒋ ᐧᐄᒋᐦᐋᑭᓂᐅᐧᐃᒡ ᑳ ᒫᒨᑎᐹᔅᑯᓂᒑᒡ ᐃᐦᑎᑯᐦᒑ ᒑᐧᑳᓐ ᐋᐦ ᐧᐄᐦ 

ᑯᐧᑳᒋᔅᒑᒧᔮᒄ ᑭᔮᐦ ᐊᓐ ᐋᔥᒌᐧᔖᒥᑭᐦᒡ ᐊᓐ ᐋᔑ ᒥᓯᓈᑖᒡ᙮ 

 

ᐋᐦ ᐅᔑᐦᑖᑭᓂᐧᐃᒡ ᒥᓯᓂᐦᐄᑭᓐ ᐋᐦ ᓈᓂᑖᔑᒧᓈᓂᐧᐃᒡ 

 ᑖᓂᑖᐦ ᒑ ᐃᐦᑎᒡ ᐊᓂᒌ ᑳ ᔖᐳᔥᑭᐦᒡ ᒑ ᒌᐦ ᐱᐦᑯᐦᑎᒫᓱᒡ ᐊᓂᔮᐦ ᔓᐧᐃᔮᓐᐦ ᒑ ᒥᔨᐧᐋᓂᐧᐃᐧᐃᔨᒡᐦ? 

ᐊᓂᔮ ᒫᒃ ᒑ ᒌᐦ ᐱᐦᑯᐦᐋᑦ ᐊᓂᔮᐦ ᔓᐧᐃᔮᓐᐦ ᒑ ᒥᔨᐧᐋᓂᐧᐃᐧᐃᔨᒡᐦ, ᐊᓐ ᑳ ᔖᐳᔥᑭᐦᒃ ᐅᑎᐦ ᐋᐦ ᒌᔑᑳᔨᒡ ᐋᐦ ᒌᐦ 

ᒋᔅᑯᑎᒧᐧᐋᑭᓂᐧᐃᑦ ᒋᑭ ᓵᑭᔅᒋᓂᑖᐤ ᒥᓯᓂᐦᐄᑭᓂᔨᐤ ᑭᔮᐦ ᒑ ᐄᑎᔖᐦᒃ ᐋᐦᐧᒫᔮᐦ ᒋᐱᐦᐄᑭᓂᐧᐃᐧᐃᔨᒡ ᒑ ᒌᐦ ᐄᔥᐱᔥ 

ᐄᑎᔑᐦᐄᑭᓂᐧᐃᐧᐃᔨᒡᐦ ᐊᓂᔮᐦ ᒥᓯᓂᐦᐄᑭᓐᐦ᙮ 

ᐊᓂᑖᐦ ᒑ ᐅᐦᑎᓂᑭᓂᐧᐃᒡᐦ ᐊᓂᐦᐄ ᒥᓯᓂᐦᐄᑭᓐᐦ ᒑ ᓵᑭᔅᒋᓂᑖᑭᓂᐧᐃᒡᐦ 

ᐊᓂᐦᐄ ᒥᓯᓂᐦᐄᑭᓐᐦ ᒑ ᓵᑭᒋᓂᑖᑭᓂᐧᐃᒡᐦ ᐋᑯᑎᐦ ᒑ ᒌᐦ ᐅᐦᑎᓂᑭᓂᐧᐃᒡᐦ ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ ᑭᔮᐦ ᒋᑭ 

ᐃᐦᑎᑯᓐᐦ ᐊᓂᑖᐦ ᒑ ᒌᐦ ᐅᐦᑎᓂᑭᓂᐧᐃᒡᐦ ᐅᐦᐄ ᒥᓯᓂᐦᐄᑭᓐᐦ᙮ 

• ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ ᐅᑖᐦ ᒑ ᐄᔅᐱᔨᓈᓂᐧᐃᒡ www.dayscholarsclaims.com  ᑭᔮᐦ ᐋᑯᑎᐦ 

ᐊᓂᑎᐦ ᓂᑐᐧᐋᐱᐦᒋᑭᓂᐦᒡ ᒑ ᒌᐦ ᐅᐦᒋ ᓵᑭᔅᒋᓂᑖᑭᓂᐧᐃᒡᐦ᙮  

• ᓂᑎᐧᐋᔨᐦᑎᒥᓈ ᒫᒃ ᒥᓯᓂᐦᐄᑭᓐ ᒑ ᓵᑭᔅᒋᓂᑖᔨᓐ ᐊᓐ ᑳᓂᐧᐋᐱᐦᑎᐦᒃ ᐊᓂᔮᐦ ᒥᓯᓂᐦᐄᑭᓐ (Deloitte) ᐋᐅᒄ 

ᒑ ᑯᐧᑳᒋᒥᑦ ᒑ ᒌᐦ ᐄᑎᔑᐦᐋᒫᑯᐧᐃᐧᐃᑦ᙮ ᐊᓂᒌ ᒑ ᓵᑭᔅᒋᓂᑖᒡ ᐅᔮᐦ ᒥᓯᓂᐦᐄᑭᓐᐦ ᐋᑯᑖᐦ ᒑ ᒌᐦ ᐄᑎᔑᐦᐋᒡ 

ᐊᓂᑖᐦ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᐧᐃᔨᒡᐦ ᑭᔮᐦ ᒫᒃ ᑳᒋᔑᐱᔨᔨᒡ ᐋᐦ ᐋᐱᒋᔥᑖᒡ ᐋᐦ ᐄᑎᔑᐦᐋᒡ᙮ 

ᐋᐅᒄ ᒑ ᐧᐄᐦ ᒋᔅᒋᓯᔮᒄ ᐊᓂᐦᐄ ᓂᑐᐧᐋᐱᐦᒋᑭᓂᐦᒡ ᓯᔮᑭᔅᒋᓂᑖᑭᓂᐧᐃᒡᐦ ᐋᐅᑯᓐᐦ ᐊᑎᑎᐤ ᐧᐄᐱᒡ ᒑ ᒌᐦ 

ᑭᓂᐧᐋᐱᐦᑎᑭᓂᐧᐃᒡᐦ᙮ 

ᔮᔨᑖ ᒥᒄ ᐹᔨᒄ ᒥᓯᓂᐦᐄᑭᓐ ᒑ ᐄᑎᔑᐦᐋᒥᓐ᙮ ᒥᐦᒑᑐ ᐄᑎᔑᐦᐋᒥᓈ ᐊᑎᑎᐤ ᓈᐅᔥ ᒋᑭ ᐱᒦᐦᑭᑭᓂᐤᐦ᙮ 

ᐋᐦ ᓵᑭᔅᒋᓂᑖᑭᓂᐧᐃᒡᐦ ᒥᓯᓂᐦᐄᑭᓐᐦ 

ᐊᓐ ᒥᓯᓂᐦᐄᑭᓐ ᒑ ᓵᑭᔅᒋᓂᑖᑭᓂᐧᐃᒡ ᐋᑯᑎᐦ ᒫᓯᓈᑖᒡ ᐊᓂᑖᐦ ᓂᐦᐋᐤ ᒑ ᐄᔑᓈᑯᐦᑖᑭᓂᐧᐃᒡ ᐋᐦᐧᒫᔮᐦ 

ᒋᔥᑎᔑᐦᐄᑭᓂᐧᐃᒡ᙮ 

ᐋᔪᐧᐃᒄ ᐋᔑ ᓂᑎᐧᐋᔨᒫᑭᓂᐅᐧᐃᒡ ᐊᓂᒌ ᒑ ᓵᑭᔅᒋᓂᑖᒡ ᐅᔮᐦ ᒥᓯᓂᐦᐄᑭᓐᐦ, ᐋᐦᐧᒫᔮᐦ ᓵᑭᔅᒋᓂᑖᒡ, ᐊᓂᔮ 

ᒋᔅᑯᑎᒫᑑᑭᒥᑯᔨᐤ ᑳ ᐄᑐᐦᑖᒡ ᑭᔮᐦ ᐧᐋᐧᐄᓵᐧᐋ ᑳ ᐄᒋᔥᑖᔨᒡ ᐊᓂᔮ ᐋᐦ ᐱᐳᓂᔨᒡ ᒫᐧᑳᒡ ᐊᓂᑎᐦ ᑳ ᒋᔅᑯᑎᒧᐧᐋᑭᓂᐅᐧᐃᒡ᙮  

ᓂᒧᐃ ᓈᔥᒡ ᒫᒫᐦᒡ ᒑᐧᑳᓐ ᐊᑎᑎᐤ ᓂᑎᐧᐋᔨᐦᑖᑯᓐ ᒑ ᒌᐦ ᓵᑭᔅᒋᓂᑖᑭᓂᐧᐃᒡ ᐆ ᒥᓯᓂᐦᐄᑭᓐ: 

http://www.dayscholarsclaims.com/

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

• ᐊᓂᐦᐄ ᒥᓯᓂᐦᐄᑭᓐᐦ ᑳ ᓵᑭᔅᒋᓂᑖᑭᓂᐧᐃᒡᐦ 1 ᑳ ᐄᒋᔥᑖᒡ ᐋᐦ ᒥᓯᓈᑖᒡᐦ ᐊᓂᐦᐄ ᒋᔅᑯᑎᒫᑑᑭᒥᒄ ᑳ ᐄᑐᐦᑖᒡ 

ᐄᔨᔨᐤ ᐊᐧᐋᔑᔑᒡ ᐋᐦ ᒌᔑᑳᔨᒡ, ᓂᒧᐃ ᓂᑎᐧᐋᔨᐦᑖᑯᓐ ᒥᔥᑎᐤ ᒥᓯᓂᐦᐄᑭᓐ ᑳᐦ ᓵᑭᒋᓂᑖᑭᓂᐧᐃᒡᐦ ᐊᓐ 

ᒥᓯᓂᐦᐄᑭᓐ ᓈᑎᐧᐋᔨᐦᑖᑯᐦᒡ᙮  

• ᐋᑯᐦ ᐊᓂᐦᐄ ᒋᔅᑯᑎᒫᑑᑭᒥᒄᐦ 2 ᑳ ᐄᒋᔥᑖᒡᐦ ᐋᐦ ᒥᓯᓈᑖᒡᐦ ᐧ(ᑳᐧᔖᓐ ᐊᓂᑎᐦ ᐋᐦ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ 

ᐄᔨᔨᐤ ᐊᐧᐋᔑᔑᒡ ᐋᐦ ᒌᔑᑳᔨᒡ), ᒋᑭ ᓂᑎᐧᐋᔨᐦᑖᑯᓂᔨᐤ ᒥᔥᑎᐤ ᒥᓯᓂᐦᐄᑭᓂᔨᐤ ᐋᐦ ᐧᐄᐦᑖᑯᓂᔨᒡ ᑖᐧᐹᐦ ᐋᐦ 

ᒌᐦ ᐄᑐᐦᑖᒡ ᐊᓂᔮ ᒋᔅᑯᑎᒫᑑᑭᒥᑯᔨᐤ, ᐊᓂᑎᐦ ᑳ ᐧᐄᒋᒡ ᒫᐧᑳᒡ ᐅᑎᐦ ᑳ ᒋᔅᑯᑎᒧᐧᐋᑭᓂᐅᐧᐃᒡ᙮  

ᓂᑎᐧᐋᔨᐦᑎᒥᓈ ᒑ ᐧᐄᒋᐦᐄᑭᐧᐃᐧᐃᔨᓐ ᐋᐦ ᓵᑭᔅᒋᓂᑖᔨᓐ ᐊᓐ ᓂᔮᓈᑭᒋᔥᑖᑦ ᐅᔮᐦ ᒥᓯᓂᐦᐄᑭᓐᐦ ᐋᐅᒄ ᒑ ᒌᐦ ᐧᐄᒋᐦᐄᔅᒃ᙮  

ᐊᓐ ᒫᒃ Schedule C ᑳ ᐄᒋᔥᑖᒡ ᐊᓂᑎᐦ ᓂᔅᑯᒧᐧᐃᓂᐦᒡ ᐋᑯᑎᐦ ᒫᓯᓈᑖᒡ ᐊᓂᑖᐦ ᒑ ᐄᔑ ᓵᑭᔅᒋᓂᑖᑭᓂᐧᐃᒡᐦ ᐅᐦᐄ 

ᒥᓯᓂᐦᐄᑭᓐᐦ ᐊᓂᑖᐦ ᐋᐦ ᐄᔅᐱᔨᓈᓂᐧᐃᒡ ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ: 

www.justicefordayscholars.com/wp-content/uploads/2021/08/Schedule-C-Claims-

Process-EN.pdf  

 

ᐊᓂᑎᐦ ᒫᐦᒋᒡ ᒑ ᒌᐦ ᐄᑎᔑᐦᐄᑭᓂᐧᐃᒡᐦ ᐅᐦᐄ ᒥᓯᓂᐦᐄᑭᓐᐦ  

ᐋᑯᑎᐦ ᒫᐦᒋᒡ ᒑ ᒌᐦ ᐄᑎᔑᐦᐄᑭᓂᐧᐃᒡᐦ ᐅᐦᐄ ᒥᓯᓂᐦᐄᑭᓐᐦ ᐧᐄᔖᑯᐲᓯᒻ 4, 2023, 11:59 ᐄᔥᐱᔑᐱᔨᒑ ᐋᐦ 

ᑎᐱᔅᑳᒡ᙮ ᔮᔨᑖ ᒑ ᐧᐄᐦ ᐄᑎᔑᐦᐋᒥᓐ ᐊᓐ ᒋᒥᓯᓂᐦᐄᑭᓐ ᐋᐦᐧᒫᔮᐦ ᐅᑎᐦᒋᐱᔨᒡ ᐆ ᐋᐦ ᐄᔅᐱᔨᒡ, ᓂᒧᐃ ᒋᑭ ᐋᐱᑎᓐ 

ᐹᔥᒋᐱᔨᐦᑖᔨᓈ ᐆ ᐋᔑ ᒥᓯᓈᑖᒡ᙮  

 ᒋᑭ ᒌᐦ ᓵᑭᔅᒋᓂᑖᑭᓂᐧᐃᐧᐃᔨᐧᐋ ᐊᐧᐋᓐ ᐅᒥᓯᓂᐦᐄᑭᓐ ᔖᔥ ᐋᐦ ᒌᐦ ᐴᓂᐱᒫᑎᓰᑦ? 

ᐊᓐ ᑳ ᔖᐳᔥᑭᐦᒃ ᐋᐦ ᒌᐦ ᐴᓂᐱᒫᑎᓰᑦ ᐋᔑᐧᒫᑯᐲᓯᒻᐦ 30, 2005 ᑭᔮᐦ ᒫᒃ ᐋᐦᐧᒫᔮᐦ ᐅᔮ ᑳ ᐄᔅᐱᔨᔨᒡ ᐋᑯᑎᐦ ᒑ ᒌᐦ 

ᓵᑭᔅᒋᓂᑖᔨᒡᐦ ᒥᓯᓂᐦᐄᑭᓂᔨᐤ ᐅᑎᐧᐋᔑᔑᒻᐦ ᑭᔮᐦ ᒫᒃ ᑯᑎᒃᐦ ᐅᑐᑖᒻᐦ ᒑ ᒌᐦ ᒥᔮᑭᓂᐧᐃᐧᐃᔨᒡᐦ $10,000 ᔓᐧᐃᔮᓐᐦ 

ᐊᓂᑖᐦ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᐧᐃᔨᒡᐦ ᐅᔮᐦ ᒥᓯᓂᐦᐄᑭᓐᐦ ᐄᑎᔑᐦᐋᐧᑳᐧᐋ᙮ 

ᒥᓯᓂᐦᐄᑭᓂᔨᐤ ᒑ ᓵᑭᔅᒋᓂᑖᒡ ᐊᓂᒌ ᐋᑖᔨᐦᑎᐦᒡ ᒑ ᒥᔮᑭᓂᐅᐧᐃᒡ ᐊᓂᔮᐦ ᔓᐧᐃᔮᓐᐦ  

ᐊᓂᔮᐦ ᒥᓯᓂᐦᐄᑭᓐᐦ ᒑ ᓵᑭᔅᒋᓂᑖᒡ ᐊᓂᒌ ᒑ ᓈᓂᑖᔑᒧᒡ ᒑ ᒌᐦ ᒥᔮᑭᓂᐅᐧᐃᒡ ᔓᐧᐃᔮᓐ ᐋᑯᑎᐦ ᐅᑎᐦ ᒑ ᒌᐦ ᒥᔅᑭᐦᒡ 

ᓂᑐᐧᐋᐱᐦᒋᑭᓂᔨᐤ ᐋᐦ ᐋᐱᒋᔥᑖᒡ www.dayscholarsclaims.com᙮ 

ᓂᑎᐧᐋᔨᐦᑎᒥᓈ ᒫᒃ ᒥᓯᓂᐦᐄᑭᓐ ᒑ ᓵᑭᔅᒋᓂᑖᔨᓐ ᐊᓐ ᑳᓂᐧᐋᐱᐦᑎᐦᒃ ᐊᓂᔮᐦ ᒥᓯᓂᐦᐄᑭᓐ (Deloitte) ᐋᐅᒄ ᒑ ᑯᐧᑳᒋᒥᑦ 

ᒑ ᒌᐦ ᐄᑎᔑᐦᐋᒫᑯᐧᐃᐧᐃᑦ᙮ ᐊᓂᐦᐄ ᒥᓯᓂᐦᐄᑭᓐ ᑳ ᓵᑭᔅᒋᓂᑖᑭᓂᐧᐃᒡᐦ ᐋᑯᑖᐦ ᐅᑖᐦ ᒑ ᐄᑎᔑᐦᐄᑭᓂᐧᐃᒡᐦ ᑭᔮᐦ ᒫᒃ 

ᑳᒋᔑᐱᔨᒡ ᐋᐦ ᐋᐱᑎᐦᒡ ᒑ ᐄᑎᔑᐦᐋᒧᐧᐋᑭᓂᐧᐃᑦ ᐊᓐ ᓂᔮᓈᑭᒋᔥᑖᑦ ᐅᔮᐦ ᒥᓯᓂᐦᐄᑭᓐᐦ᙮ 

ᐊᓂᐦᐄ ᓂᑐᐧᐋᐱᐦᒋᑭᓂᐦᒡ ᓯᔮᑭᔅᒋᓂᑖᑭᓂᐧᐃᒡᐦ ᐋᐅᑯᓐᐦ ᐊᑎᑎᐤ ᐧᐄᐱᒡ ᒑ ᒌᐦ ᑭᓂᐧᐋᐱᐦᑎᑭᓂᐧᐃᒡᐦ᙮ 

ᐊᓂᑖᐦ ᒑ ᐄᔑ ᓵᑭᔅᒋᓂᑖᑭᓂᐧᐃᒡᐦ ᐅᐦᐄ ᒥᓯᓂᐦᐄᑭᓐᐦ ᐋᑯᑎᐦ ᒫᓯᓈᑖᒡ ᐊᓂᑎᐦ ᒥᓯᓂᐦᐄᑭᓂᐦᒡ ᒑ ᒌᐦ ᓵᑭᔅᒋᓂᑖᑦ ᐊᓐ 

ᓂᔮᓂᑖᔑᒧᑦ ᐧᐄᔨ ᒦᔥᑯᒡ ᒑ ᒥᔮᑭᓂᐧᐃᑦ ᐊᓂᔮᐦ ᔓᐧᐃᔮᓐᐦ᙮ 

ᐊᐧᐋᓐ ᒑ ᒌᐦ ᓈᓂᑖᔑᒧᑦ ᒑ ᒌᐦ ᒥᔮᑭᓂᐧᐃᑦ ᔓᐧᐃᔮᓐᐦ ᑭᔮᐦ ᐊᐧᐋᓐ ᓃᔥᑎᒻ ᒑ ᐧᐃᔮᔨᒫᑭᓂᐧᐃᑦ ᒑ ᒥᔮᑭᓂᐧᐃᑦ 

http://www.justicefordayscholars.com/wp-content/uploads/2021/08/Schedule-C-Claims-Process-EN.pdf
http://www.justicefordayscholars.com/wp-content/uploads/2021/08/Schedule-C-Claims-Process-EN.pdf
http://www.dayscholarsclaims.com/

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

ᐋᐦᑖᐧᑳ ᐊᐧᐋᓐ ᐋᐦ ᒌᐦ ᐄᑖᑭᓂᐧᐃᑦ ᒑ ᑭᓂᐧᐋᐱᐦᑎᐧᒫᑦ ᐊᓂᔮᐦ ᑳ ᐴᓂᐱᒫᑎᓯᔨᒡᐦ ᑳ ᐄᔑ ᓂᑭᑎᒥᔨᒡᐦ (ᐧᐄᔨ ᐋᐦ ᒌᐦ 

ᐧᐃᔮᔨᒥᑯᑦ ᐊᓂᔮᐦ ᑳ ᐴᓂᐱᒫᑎᓯᔨᒡᐦ ᑭᔮᐦ ᒫᒃ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ ᐋᐦ ᒌᐦ ᐅᐦᒋ ᐧᐃᔮᔨᒫᑭᓂᐧᐃᑦ), ᐧᐄᔨ ᒋᑭ 

ᒌᐦ ᓈᓂᑖᔑᒨ ᒑ ᒌᐦ ᒥᔮᑭᓂᐧᐃᑦ ᐊᓂᔮᐦ ᔓᐧᐃᔮᓐᐦ᙮  

ᐋᑳ ᒫᒃ ᐃᐦᑖᒑ ᐊᐧᐋᓐ ᒑ ᑭᓂᐧᐋᐱᐦᑎᐧᒫᑦ ᐊᓂᔮᐦ ᑳ ᐴᓂᐱᒫᑎᓯᔨᒡᐦ ᑳ ᐄᔑ ᓂᑭᑎᒥᔨᒡᐦ (ᐋᑳ ᐅᐦᒋ ᐧᐄᐦᐋᑦ ᐊᐧᐋᔨᐤᐦ 

ᐊᓐ ᐴᓂᐱᒫᑎᓰᑦ ᑭᔮᐦ ᐋᑳ ᐅᐦᒋ ᐧᐃᔮᔨᐦᑖᑯᓯᑦ ᐊᐧᐋᓐ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ), ᐊᓐ ᓃᔥᑎᒻ ᒫᓯᓈᓱᑦ ᒑ ᒌᐦ 

ᓈᓂᑖᔑᒧᑦ ᐋᐅᒄ ᒑ ᒌᐦ ᓵᑭᔅᒋᓂᑖᑦ ᐊᓂᔮ ᒥᓯᓂᐦᐄᑭᓂᔨᐤ᙮ ᐊᓂᒌ ᐊᐧᐋᓂᒌ ᓂᔥᑎᒻ ᐧᐋᔮᔨᒫᑭᓂᐅᐧᐃᒡ ᒑ ᒌᐦ 

ᓈᓂᑖᔑᒧᒡ ᐋᐦ ᒌᐦ ᐴᓂᐱᒫᑎᓯᔨᒡᐦ ᐋᑳ ᐅᐦᒋ ᒥᓯᓂᐦᐧᐋᔨᒡᐦ ᐊᐧᐋᔨᐤᐦ ᐋᐦ ᑭᓂᐧᐋᐱᐦᑎᑭᓂᐧᐃᒡ Indian Act 

ᐧᐄᔓᐧᐋᐧᐃᓂᐦᒡ ᐋᐦ ᒥᓯᓈᑖᒡ, ᐋᐅᑯᓂᒡ ᐅᒌ (ᐊᓐ ᓃᔥᑎᒻ ᑭᔮᐦ ᐊᓐ ᒫᐦᒋᒡ ᐊᐧᐋᓐ ᒑ ᐧᐃᔮᔨᒫᑭᓂᐧᐃᑦ) 

a. ᐧᐄᐤᐦ, ᐅᓈᐹᒻᐦ ᑭᔮᐦ ᒫᒃ ᐅᐧᐄᒋᒫᑭᓐᐦ 

b. ᐅᑎᐧᐋᔑᔒᒻᐦ 

c. ᐅᓯᓯᒻᐦ 

d. ᐅᓃᒋᐦᐄᒄᐦ 

e. ᐧᐄᒋᔖᓐᐦ; ᑭᔮᐦ 

f. ᐧᐄᒋᔖᓐᐦ ᐅᑎᐧᐋᔑᔒᒥᔨᐤᐦ᙮ 

ᐋᑳ ᒫᒃ ᒥᒄ ᐹᔨᑯᔨᒡᐦ ᑖᐱᔥᑯᓐ ᐋᐦ ᐄᑎᔥᑳᑐᔨᒡᐦ, ᐧᐄᔨᐧᐊᐤ ᐊᓂᒌ ᑖᐱᔥᑯᓐ ᐋᐦ ᐃᐦᑖᒡ ᒋᑭ ᐧᐃᔮᔨᒫᐧᐃᒡ ᐊᓂᔮᐦ ᐊᐧᐋᔨᐤᐦ ᒑ 

ᓈᓂᑖᔑᒧᔨᒡᐦ᙮ 

ᐊᓐ ᒥᓯᓂᐦᐄᑭᓐ ᐧᐋᐦᑖᑯᐦᒡ ᒑ ᐄᔑᓈᑯᐦᑖᑭᓂᐧᐃᒡ ᐋᐦ ᓈᓂᑖᔑᒧᓈᓂᐧᐃᒡ ᒑ ᓵᑭᔅᒋᓂᑖᑭᓂᐧᐃᒡ ᑭᔮᐦ ᒑ 

ᐄᔅᐱᔨᐦᐋᑭᓂᐧᐃᐧᐃᒡ ᐊᓂᒌ ᓃᔥᑎᒻ ᐊᐧᐋᓂᒌ ᒑ ᐧᐃᔮᔨᐦᑖᑯᓯᒡ ᐋᑯᑎᐦ ᐅᑎᐦ ᒫᓯᓈᑖᒡ Schedule D ᓂᔅᑯᒧᐧᐃᓂᐦᒡ ᑳ 

ᐄᒋᔥᑖᒡ ᐅᑎᐦ ᒑ ᐄᔅᐱᔨᓈᓂᐧᐃᒡ ᓂᑐᐧᐋᐱᐦᒋᑭᓂᐦᒡ: www.justicefordayscholars.com/wp-

content/uploads/2021/08/Schedule-D-Estate-Claim-Process-EN.pdf  

 

ᐊᐧᐋᓐ ᒑ ᑭᓂᐧᐋᐱᐦᑎᐦᒃ ᑭᔮᐦ ᐧᐃᔮᔨᐦᑎᐦᒃ ᐋᐦ ᓈᓂᑖᔑᒧᓈᓂᐧᐃᐧᐃᔨᒡ ᒥᓯᓂᐦᐄᑭᓐᐦ? 

 ᐊᐧᐊᓐ ᒑ ᐧᐃᔮᔨᐦᑎᐦᒃ ᑖᐧᐹᐦ ᒑ ᒌᐦ ᓈᓂᑖᔑᒧᐧᐃᒑ᙮ 

ᐊᓐ ᑳᓂᐧᐋᐱᐦᑎᐦᒃ ᐅᔮᐦ ᒥᓯᓂᐦᐄᑭᓐᐦ ᐋᐅᒄ ᒑ ᐧᐃᔮᔨᐦᑎᐦᒃ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐊᓂᔮᐦ ᐊᐧᐋᔨᐤᐦ ᓂᔮᓂᑖᔑᒧᔨᒡᐦ 

ᒑ ᐋᐱᑎᓂᔨᐧᑳ᙮  

ᐱᐦᑳᓐ ᐋᐱᑎᓰᐤ ᐊᓐ ᓂᔮᓈᑭᒋᔥᑖᑦ ᐅᔮᐦ ᒥᓯᓂᐦᐄᑭᓐᐦ ᐋᑳ ᐧᐄᒋᐦᐄᑯᑦ ᐊᓂᔮᐦ ᑎᐹᔅᑯᓂᒑᓯᐤᐦ ᐧᐋᒋᐦᐋᔨᒡᐦ ᑳ 

ᒫᒨᑎᐹᔅᑯᓂᒑᔨᒡᐦ ᑭᔮᐦ ᒫᒃ ᑳᐦᓈᑖᐦ ᑎᐹᔨᐦᒋᒑᓯᐤᐦ᙮ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ ᒌᐦ ᐅᐦᒋ ᐧᐃᔮᔨᒫᑭᓂᐆ Deloitte 

ᒑ ᑭᓂᐧᐋᐱᐦᑎᐦᒃ ᐅᔮᐦ ᒥᓯᓂᐦᐄᑭᓐᐦ᙮ 

 ᑖᓂᑖᐦ ᒑ ᐄᔑ ᐧᐃᔮᔨᐦᑖᑯᐦᒡ ᐋᐦ ᓈᓂᑖᔑᒧᓈᓂᐧᐃᒡ ᒥᓯᓂᐦᐄᑭᓐᐦ? 

ᐆ ᒑ ᐋᑎ ᒥᓯᓈᑖᒡ ᐋᑯᑖᐦ ᒑ ᐄᔅᐱᔨᐦᑖᑭᓂᐧᐃᒡᐦ ᐊᓂᐦᐄ ᒥᓯᓂᐦᐄᑭᓐᐦ ᐋᐦ ᓈᓂᑖᔑᒧᓈᓂᐧᐃᒡ: 

http://www.justicefordayscholars.com/wp-content/uploads/2021/08/Schedule-D-Estate-Claim-Process-EN.pdf
http://www.justicefordayscholars.com/wp-content/uploads/2021/08/Schedule-D-Estate-Claim-Process-EN.pdf

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

(1) ᐊᓐ ᓂᔮᓂᑖᔑᒧᑦ ᒋᑭ ᓵᑭᔅᒋᓂᑖᐤ ᐊᓂᔮ ᒥᓯᓂᐦᐄᑭᓂᔨᐤ ᓈᑎᐧᐋᔨᐦᑖᑯᓂᔨᒡ ᓂᑐᐧᐋᐱᐦᒋᑭᓂᔨᐤ ᐋᐦ 

ᐋᐱᒋᔥᑖᑦ ᑭᔮᐦ ᒫᒃ ᒥᓯᓂᐦᐄᑭᓃᔨᐤ ᒑ ᐄᑎᔑᐦᐋᒃ (ᓂᑐᐧᐋᐱᐦᒋᓂᔨᐤ ᐋᐦ ᐋᐱᒋᔥᑖᑦ, ᑳ ᒋᔑᐱᔨᔨᒡ ᑭᔮᐦ 

ᒥᓯᓂᐦᐄᒑᐅᑭᒥᑯᐦᒡ ᐋᐦ ᐅᐦᒋ ᐄᑎᔖᐦᒃ) ᐊᓂᑖᐦ ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡᐦ ᐅᔮᐦ ᒥᓯᓂᐦᐄᑭᓐᐦ᙮ 

 

(2) ᐊᓐ ᑳᓂᐧᐋᐱᐦᑎᐦᒃ ᐊᓂᔮᐦ ᒥᓯᓂᐦᐄᑭᓐᐦ ᒋᑭ ᒋᔅᒑᔨᐦᑎᔮᐤ ᐊᓂᔮᐦ ᑳ ᐹᒋ ᐄᑎᔑᐦᐋᒥᔨᒡᐦ ᐋᐦ ᒌᐦ 

ᐅᑎᐦᑎᐦᐅᑯᐧᐋᑦ ᐊᓂᔮ ᐅᒥᓯᓂᐦᐄᑭᓂᔨᐤ᙮ 

 

(3) ᐊᓂᐦᐄ ᒥᓯᓂᐦᐄᑭᓐᐦ ᐋᑳ ᒥᓯᐧᐋ ᐃᐦᑎᑯᐦᒑ ᐊᓐ ᓈᑎᐧᐋᔨᐦᑖᑯᐦᒡ, ᒑ ᒥᓯᓂᐦᐋᒧᐧᐋᑭᓂᐧᐃᑦ ᐊᓐ ᑳ ᐹᒋ ᐄᑎᔖᐦᒃ 

ᐅᒥᓯᓂᐦᐄᑭᓐ ᑭᔮᐦ ᒑ ᐧᐄᐦᑎᒧᐧᐋᑭᓂᐧᐃᑦ ᐊᓂᔮ ᔮᔨᑖ ᓈᑎᐧᐋᔨᐦᑖᑯᓂᔨᒡ ᒑ ᒥᓯᓈᐦᒃ᙮  

 

(4) ᐊᓂᐦᐄ ᒥᓯᓂᐦᐄᑭᓐᐦ ᑳ ᓵᑭᔅᒋᓂᑖᑭᓂᐧᐃᒡᐦ ᐊᓂᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᒋᑭ ᐄᑎᔑᐦᐄᑭᓂᐤᐦ ᒦᓐ ᒑ 

ᑭᓂᐧᐋᐱᐦᑎᑭᓂᐧᐃᒡᐦ ᒥᓯᐧᐋ ᐋᐦᑎᑯᓂᐧᑳ ᐊᓐ ᒑᐧᑳᓐ ᔮᔨᑖ ᓈᑎᐧᐋᔨᐦᑖᑯᐦᒡ ᑭᔮᐦ ᐊᓂᐦᐄ ᒥᓯᓂᐦᐄᑭᓐᐦ ᒑ 

ᐧᐄᒋᐦᐄᐧᐋᐱᔨᒡᐦ ᒑ ᑖᐧᐹᒥᑭᐦᒡ ᐊᓐ ᐋᔑ ᓈᓂᑖᔑᒧᓈᓂᐧᐃᒡ᙮ ᐃᐦᑎᑯᓂᔨᒑ ᒫᒃ ᑳᐦᓈᑖᐦ ᑎᐹᔨᐦᒋᒑᓯᐤ ᒥᔥᑎᐤ 

ᒑᐧᑳᔨᐤ ᒑ ᒌᐦ ᐧᐄᐦᑎᐦᒃ ᒑ ᐄᑎᔑᐦᐋᒧᐧᐋᑦ ᐊᓂᔮᐦ ᑳᓂᐧᐋᐱᐦᑎᒥᔨᒡᐦ ᐊᓂᔮᐦ ᒥᓯᓂᐦᐄᑭᓐᐦ᙮ 

 

(5) ᐊᓐ ᑳᓂᐧᐋᐱᐦᑎᐦᒃ ᒥᓯᓂᐦᐄᑭᓐᐦ ᒑ ᐧᐃᔮᔨᐦᑎᐦᒃ ᓈᐦᐋᔨᑎᒥᐦᐄᑯᐧᑳ ᒑ ᒌᐦ ᒥᔮᑭᓂᐧᐃᐧᐃᔨᒡᐦ ᐊᓂᔮᐦ ᔓᐧᐃᔮᓐᐦ ᑳ 

ᐄᔑ ᓂᔅᑯᒧᓈᓂᐧᐃᐧᐃᔨᒡ ᒑ ᒥᔨᐧᐋᓂᐧᐃᐧᐃᔨᒡᐦ᙮   ᐊᓐ ᑳᓂᐧᐋᐱᐦᑎᐦᒃ ᒥᓯᓂᐦᐄᑭᓐᐦ ᐋᑯᑎᐦ ᓂᒥ ᑭᑎ 

ᓂᐦᐋᔨᐦᑎᒥᐦᐄᑰ ᐊᓂᔮ ᑳ ᐄᔑ ᓈᓂᑖᔑᒧᓈᓂᐧᐃᐧᐃᔨᒡ ᒑᔥᑎᓈᐦᐅᒑ ᐋᑳ ᑯᐃᔅᒄ ᐄᔑᓈᑯᓂᔨᒡ ᐊᓂᔮ ᐋᔑ 

ᓈᓂᑖᔑᒧᓈᓂᐧᐃᐧᐃᔨᒡ᙮ 

 

(6)  ᐄᔅᑯᑎᒃ ᓂᐦᐋᔨᐦᑎᒥᐦᐄᐧᐋᒑ ᐊᓐ ᑳ ᐄᔑ ᓈᓂᑖᔑᒧᓈᓂᐧᐃᒡ ᒑ ᒌᐦ ᑎᐱᐦᐄᒑᓂᐧᐃᒡ, ᐧᐄᐱᒡ ᒋᑭ ᑎᐱᐦᐄᒑᓂᐆ 

ᐋᔑ ᒥᓯᓈᑖᒡ ᐊᓂᑎᐦ ᒥᓯᓂᐦᐄᑭᓂᐦᒡ ᐧᐄᐱᒡ ᒑ ᑎᐱᐦᐄᒑᓂᐧᐃᒡ᙮ 

ᒫᐧᑳᒡ ᒫᒃ ᐋᐦ ᐱᒥᐱᔨᒡ ᐋᐦ ᐹᒋ ᓈᓂᑖᔑᒧᓈᓂᐧᐃᒡ ᐋᐦ ᐄᔅᐱᔨᐦᑖᑭᓂᐧᐃᒡ, ᐊᓐ ᑳᓂᐧᐋᐱᐦᑎᐦᒃ ᒥᓯᓂᐦᐄᑭᓐᐦ ᐋᔪᐧᐃᒄ 

ᐋᔑ ᐹᐧᔖᔨᐦᑎᐦᒃ ᑯᐃᔅᒄ ᒑ ᐃᐦᑎᓈᓂᐧᐃᐧᐃᔨᒡ ᑭᔮᐦ ᑖᐧᐹᐧᐃᓐ ᒑ ᐋᐱᑎᐦᒡ ᐊᓐ ᐧᐋᐦ ᐄᔑ ᐱᐦᑯᐦᑎᒫᓱᓈᓂᐧᐃᒡ, ᑭᔮᐦ ᒑ 

ᑯᒋᔥᑖᑦ ᒑ ᐧᐄᐦ ᐧᐄᒋᐦᐋᑦ ᐊᓂᔮᐦ ᐱᔮᒋ ᓈᓂᑖᔑᒧᔨᒡᐦ᙮ 

 

 ᑖᓐ ᒑ ᐄᔑᓈᑯᐦᒡ ᒋᐦᐋᑳ ᐋᐱᑎᐦᒡ ᑳ ᓈᓂᑖᔑᒧᔮᓐ? 

ᐋᑯᑖᐦ ᒑ ᐃᐦᑐᑎᑭᓂᐧᐃᒡᐦ ᐊᓂᐦᐄ ᐋᑳ ᑯᐃᔅᒄ ᐄᔑᓈᑯᐦᒡ ᒥᓯᓂᐦᐄᑭᓐᐦ: 

(1) ᐋᑳ ᐅᑎᓂᑭᓂᐧᐃᒑ ᒋᒥᓯᓂᐦᐄᑭᓐ, ᒋᑭ ᒥᓯᓂᐦᐋᒫᒄ ᐊᓐ ᑳᓂᐧᐋᐱᐦᑎᐦᒃ ᐅᔮᐦ ᒥᓯᓂᐦᐄᑭᓐᐦ ᐋᐦ ᐧᐄᐦᑎᒫᔅᒃ ᑯᐃᔅᒃ 

ᑖᓂᑎᐦ ᐊᓂᔮ ᐋᑳ ᒧᔮᒻ ᐄᔑᓈᑯᓂᔨᒡ᙮ 

a. ᐊᓂᒌ ᐋᑳ ᐃᔮᐱᑖᔨᐦᑎᑭᓂᐧᐃᐧᐃᔨᒡᐦ ᐊᓂᔮᐦ ᐅᒥᓯᓂᐦᐄᑭᓂᐧᐋᐤᐦ ᓂᒧᐃ ᐃᔮᐧᐃᒡ ᑭᔅᒋᐦᐅᐧᐃᓂᔨᐤ 

ᒦᓐ ᒑ ᒌᐦ ᓈᓂᑖᔑᒧᒡ ᐋᐦ ᑖᐧᐹᐦᑎᐦᒃ ᐊᓐ ᑳᓂᐧᐋᐱᐦᑎᐦᒃ ᒥᓯᓂᐦᐄᑭᓐᐦ ᐋᑳ ᐊᔥᒋᐱᔨᔨᒡ ᐊᓂᔮ ᑳ 

ᐄᑎᔑᐦᐧᐋᑭᓂᐧᐃᐧᐃᔨᒡᐦ ᑭᔮᐦ ᐊᓂᔮ ᒋᔅᑯᑎᒫᑑᑭᒥᑯᔨᐤ ᒫᓯᓈᑖᔨᒡ ᐊᓂᑎᐦ Schedule E ᐋᒋᔥᑖᔨᒡ 

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

ᓂᔅᑯᒧᐧᐃᓂᔨᐤ, ᑭᔮᐦ ᒫᒃ ᑳ ᐅᔑᐦᑖᑭᓂᐧᐃᐧᐃᔨᐧᑳ ᐊᓂᔮ ᒥᓯᓂᐦᐄᑭᓂᔨᐤ ᐋᐦ ᒌᐦ ᐴᓂᐱᒫᑎᓯᔨᒡᐦ 

ᐊᓂᔮᐦ ᐊᐧᐋᔨᐤᐦ ᐋᐦᐧᒫᔮᐦ ᐋᔑᐧᒫᑯᐲᓯᒻᐦ 30, 2005᙮ 

b. ᐊᓂᒌ ᐱᔮᒋ ᓈᓂᑖᔑᒧᒡ ᐊᔮᐧᐃᒡ ᑭᔅᒋᐦᐅᐧᐃᓂᔨᐤ ᒦᓐ ᒑ ᒌᐦ ᓂᑎᐧᐋᔨᐦᑎᐦᒡ ᒑ 

ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᐋᔑ ᓈᓂᑖᔑᒧᒡ ᑯᑎᒋᔨᐤ ᒑᐧᑳᔨᐤ ᐱᒥᒋᐱᔨᐦᑖᑖᐧᐋ ᐋᑳ ᑯᐃᔅᒄ 

ᐃᐦᑐᑎᐧᐋᑭᓂᐅᐧᐃᒡ᙮ ᐄᔑᓈᑯᓂᔨᒑ ᒫᒃ ᒦᓐ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᓈᓂᑖᔑᒧᑦ 

ᐊᐧᐋᓐ, ᐊᓐ ᓂᔮᓈᑭᒋᔥᑖᑦ ᒥᓯᓂᐦᐄᑭᓐᐦ ᒋᑭ ᐧᐄᐦᑎᒧᐧᐋᐤ ᐅᔮ ᑖᐧᐹᐦ ᒑ ᒌᐦ ᐃᐦᑐᑎᒥᔨᒡᐦ ᑭᔮᐦ ᒑ ᒌᐦ 

ᐧᐄᒋᐦᐄᑯᔨᒡᐦ ᐊᓂᔮᐦ ᐋᔨᒦᔥᑎᒫᑯᒡ ᐊᓂᒌ ᑳ ᒫᒨᑎᐹᔅᑯᓂᒑᒡ ᐋᑳ ᑎᐱᐦᐄᒑᑦ ᐊᓂᔮ ᐋᔑ 

ᓂᑎᐧᐋᔨᐦᑎᐦᒃ, ᑭᔮᐦ ᐊᓐ ᑳᓂᐧᐋᐱᐦᑎᐦᒃ ᒥᓯᓂᐦᐄᑭᓐᐦ ᒋᑭ ᒋᑭᒧᐦᑖᐤ ᐊᓂᔮ ᐧᐄᐦᑎᒫᒑᐧᐃᓂᔨᐤ ᑭᔮᐦ ᒫᒃ 

ᒥᓯᓂᐦᐄᑭᓐᐦ ᐧᐋᐦᒋ ᐋᑳ ᐅᐦᒋ ᐋᐱᑎᓂᔨᒡ ᐊᓂᔮ ᑳ ᐄᔑ ᓈᓂᑖᔑᒧᓈᓂᐧᐃᐧᐃᔨᒡ᙮  

(2) ᐊᓐ ᐋᑳ ᐅᐦᒋ ᐧᐄ ᐅᑎᓂᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᓈᓂᑖᔑᒧᑦ ᒋᑭᒌᐦ ᑯᐧᑳᒋᒫᐤ ᑯᑎᒃᐦ ᐊᐧᐋᔨᐤᐦ ᐋᑳ ᐊᓂᑖᐦ 

ᐄᔑ ᐧᐄᒋᐦᐄᐧᐋᔨᒡᐦ ᒦᓐ ᒑ ᒌᐦ ᑭᓂᐧᐋᐱᐦᑎᒥᔨᒡᐦ ᐊᓂᔮᐦ ᐅᒥᓯᓂᐦᐄᑭᓐᐦ᙮  ᐊᓐ ᒫᒃ ᐱᐦᑳᓐ ᒦᓐ ᐋᐦ ᑭᓂᐧᐋᐱᐦᑎᐦᒃ 

ᐊᓂᔮᐦ ᒥᓯᓂᐦᐄᑭᓐᐦ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ ᐅᐦᒋ ᐅᐧᐋᔮᔨᒫᑭᓂᐆ ᐅᔮ ᒑ ᒌᐦ ᐄᑖᐱᑎᓰᑦ᙮  

(3) ᐋᐦ ᓂᑎᐧᐋᔨᐦᑎᐦᒃ ᒦᓐ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᓈᓂᑖᔑᒧᑦ ᐅᒥᓯᓂᐦᐄᑭᓐ ᒋᑭ ᒌᐦ ᐧᐃᔮᔨᒫᐤ 

ᑎᐹᔅᑯᓂᒑᓯᐤᐦ ᐧᐋᒋᐦᐋᔨᒡᐦ ᑳ ᒫᒨᑎᐹᔅᑯᓂᒑᔨᒡᐦ ᒑ ᐧᐄᒋᐦᐄᑯᑦ ᐋᑳ ᑎᐱᐦᐄᒑᑦ ᑭᔮᐦ ᒫᒃ ᐧᐄᔨ ᐋᐦ ᐧᐃᔮᔨᒫᑦ ᑯᑎᒃᐦ 

ᑎᐹᔅᑯᓂᒑᓯᐤᐦ ᒋᑭ ᒌᐦ ᓂᑎᐧᐋᔨᒫᐤ᙮ ᒦᓐ ᒫᒃ ᓂᑎᐧᐋᔨᐦᑎᐦᑳ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᐅᒥᓯᓂᐦᐄᑭᓐ 

ᐋᑯᑎᐦ ᒦᓐ ᒥᔥᑎᐤ ᒑ ᒌ ᐧᐋᐱᐦᑎᔨᐧᐋᑦ ᒑᐧᑳᔨᐤ ᒑ ᒌᐦ ᐧᐄᒋᐦᐄᑯᑦ᙮   

(4) ᐊᓐ ᐱᐦᑳᓐ ᒦᓐ ᑳᓂᐧᐋᐱᐦᑎᐦᒃ ᒥᓯᓂᐦᐄᑭᓐᐦ ᒋᑭ ᑭᓂᐧᐋᐱᐦᑎᒻ ᐊᓂᔮ ᐋᐦ ᐅᔥᑳᔨᒡ ᒑᐧᑳᔨᐤ ᑳ ᐹᒋ 

ᐱᒋᔅᑎᓂᑭᓂᐧᐃᐧᐃᔨᒡ ᐋᐦ ᒌᐦ ᒥᓯᓂᐦᐄᑭᓂᐧᐃᐧᐃᔨᒡ (ᑭᔮᐦ ᒫᒃ ᒑ ᐋᐱᒋᐦᐋᑦ ᐊᓂᔮᐦ ᑳ ᐧᐃᔮᔨᒫᑦ ᒑ ᐧᐄᒋᐦᐄᑯᑦ) 

ᑭᔮᐦ ᐃᐦᑎᑯᓂᔨᒑ ᒦᓐ ᐋᐦ ᒌᐦ ᐱᒋᔅᑎᓂᐦᒃ ᐊᓐ ᓂᔮᓂᑖᔑᒧᑦ᙮ 

(5) ᐊᓂᔮ ᐋᑖᔨᐦᑎᒥᐦᐄᑯᑦ ᐊᓐ ᒦᓐ ᑳ ᑭᓂᐧᐋᐱᐦᑎᐦᒃ ᐊᓂᔮᐦ ᒥᓯᓂᐦᐄᑭᓐᐦ ᒋᑭ ᒥᓯᓂᐦᐋᒧᐧᐋᐤ ᐊᓂᔮᐦ ᑳ 

ᓈᓂᑖᔑᒧᔨᒡᐦ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤᐦ ᐊᓂᔮ ᑳ ᐄᔑ ᐧᐃᔮᔨᐦᑎᐦᒃ ᑭᔮᐦ ᐋᔪᐧᐃᒄ ᔮᔨᑖ ᒑ ᐋᐱᑎᓂᔨᒡ ᐊᓂᔮ 

ᒑ ᐄᔑ ᐧᐄᐦᑎᐦᒃ᙮ 

  

ᑎᐹᔅᑯᓂᒑᓲᒡ ᐧᐋᒋᐦᐄᐧᐋᒡ ᐊᓂᔮ ᐋᐦ ᓈᓂᑖᔑᒧᓈᓂᐧᐃᐧᐃᔨᒡ 

 

  ᐊᐧᐋᓂᒌ ᐊᓂᒌ ᑎᐹᔅᑯᓂᒑᓯᐅᒡ ᒑ ᓈᑎᒧᐧᐋᒡ ᐊᓂᔮᐦ ᑳ ᒫᒨᑎᐹᔅᑯᓂᒑᔨᒡᐦ᙮ 

ᐊᓂᒌ ᑎᐹᔅᑯᓂᒑᓯᐅᒡ ᒑ ᓈᑎᒫᒑᒡ ᐋᐅᑯᓂᒡ ᒑ ᐧᐄᒋᐦᐋᒡ ᑳ ᒫᒨᑎᐹᔅᑯᓂᒑᔨᒡᐦ᙮ ᐋᑯᑖᐦ ᐅᑖᐦ ᒑ ᒌᐦ ᐄᔑ 

ᑳᐦᒋᔥᑎᓈᑭᓂᐅᐧᐃᒡ:  

ᒑ ᒌᐦ ᐄᔑ ᐊᔨᒥᐦᐋᑭᓂᐅᐧᐃᒡ: 1-888-222-6845 (ᐋᑳ ᑎᐱᐦᐄᑭᓂᐧᐃᒡ) 

ᓂᑐᐧᐋᐱᐦᒋᑭᓂᐦᒡ: dayscholars@waddellphillips.ca 

 

 

mailto:dayscholars@waddellphillips.ca

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

 

 

ᐊᓂᒌ ᐧᐋᒋᐦᐋᒡ ᑳ ᒫᒨᑎᐹᔅᑯᓂᒑᔨᒡᐦ: 

 

John Kingman Phillips 

ᒑ ᒌᐦ ᐄᔑ ᐊᔨᒥᐦᐋᑭᓂᐅᐧᐃᒡ: (647) 261-4486 

john@waddellphillips.ca 

 

Peter R. Grant  

ᒑ ᒌᐦ ᐄᔑ ᐊᔨᒥᐦᐋᑭᓂᐅᐧᐃᒡ: (604) 886-4846 

pgrant@grantnativelaw.com 

 

Diane Soroka 

ᒑ ᒌᐦ ᐄᔑ ᐊᔨᒥᐦᐋᑭᓂᐅᐧᐃᒡ: (514) 939-3384 

dhs@dsoroka.com 

 

Otto Phillips  

ᒑ ᒌᐦ ᐄᔑ ᐊᔨᒥᐦᐋᑭᓂᐅᐧᐃᒡ: (289) 481-0425 

otto@waddellphillips.ca  

 

 

W. Cory Wanless  

ᒑ ᒌᐦ ᐄᔑ ᐊᔨᒥᐦᐋᑭᓂᐅᐧᐃᒡ: (647) 261-4486 

cory@waddellphillips.ca 

 

 

ᓂᒧᐃ ᑎᐱᐦᐄᒑᓂᐆ ᐋᐦ ᐋᔨᒥᐦᐋᑭᓂᐧᐃᐧᐃᒡ ᐊᓂᒌ ᐧᐋᒋᐦᐋᒡ ᑳᒫᒨᑎᐹᔅᑯᓂᒑᔨᒡᐦ ᐅᐦᒋ ᐊᓂᔮ ᐧᐋᐦ 

ᓂᐦᐄᐱᔨᐦᑖᑭᓂᐧᐃᐧᐃᔨᒡ᙮ 

  ᑖᓂᑖᐦ ᒑ ᐅᐦᒋ ᑎᐱᐦᐋᒧᐧᐋᑭᓂᐅᐧᐃᒡ ᑎᐹᔅᑯᓂᒑᓯᐅᒡ᙮ 

ᑳᐦᓈᑖᐦ ᑎᐹᔨᐦᒋᒑᓯᐤ ᒋᑭ ᑎᐱᐦᐋᑯᐧᐋᐤ ᐊᓂᔮᐦ ᑳ ᐋᔨᒦᔥᑎᒫᑯᒡ ᑭᔮᐦ ᒥᓯᐧᐋ ᐊᓂᔮ ᒑᐧᑳᔨᐤ ᑖᐱᐦᐋᒥᔨᒡᐦ ᐋᔪᐧᐃᒄ ᑭᔮᐦ 

ᒑ ᑎᐱᐦᐄᑭᓂᐧᐃᐧᐃᔨᒡ᙮ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ ᐋᑯᑎᐦ ᑳ ᐅᐦᒋ ᐧᐃᔮᔨᐦᑖᑯᐦᒡ ᐊᓂᔮ ᒑ ᐄᔥᐱᔥ ᑎᐱᐦᐄᒑᑦ 

ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐋᐦ ᑎᐹᔅᑯᓂᒑᓂᐧᐃᐧᐃᔨᒡ ᑯᐃᔅᒄ ᐋᐦ ᐄᔑᓈᑯᓂᔨᒡ᙮ ᐱᐦᑳᓐ ᒫᒃ ᐃᐦᑖᐤ ᐊᓐ ᔓᐧᐃᔮᓐ 

ᐃᔮᐱᑎᓰᑦ ᐋᐦ ᑎᐹᔅᑯᓂᒑᓂᐧᐃᒡ ᑭᔮᐦ ᓂᒧᐃ ᓈᔥᑎᔨᒡ ᒋᑭ ᐋᐦᒋᐱᔨᔨᐤ ᐊᓂᔮ ᒑ ᐄᔥᐱᔑ ᒥᔮᑭᓂᐧᐃᒡ ᐊᐧᐋᓐ ᔓᐧᐃᔮᓐᐦ 

ᐋᐦ ᒌᐦ ᔖᐳᔥᑭᐦᒡ ᑳ ᒋᔅᑯᑎᒧᐧᐋᑭᓂᐧᐃᑦ ᑭᔮᐦ ᐊᓂᔮ ᒑ ᐄᔥᐱᔑ ᐱᒋᔅᑎᓈᑭᓂᐧᐃᑦ ᒑ ᒌᐦ ᐧᐄᒋᐦᐄᑯᒡ ᐊᓂᒌ ᑳ ᑖᐦᑭᐦᐅᑯᑦ 

ᐅᔮᐦ ᒋᔅᑯᑎᒫᑑᑯᒥᒄᐦ᙮ ᐊᓐ ᒑ ᐅᐦᒋ ᒥᔨᐧᐋᓂᐧᐃᒡ ᑭᔮᐦ ᐊᓐ ᒑ ᐄᔑᓈᑯᐦᒡ ᐋᐦ ᓂᐦᐋᔨᐦᑖᑯᐦᒡ ᒑ ᐄᔥᐱᔑ ᑎᐱᐦᐄᒑᓂᐧᐃᒡ 

ᐋᐦ ᑎᐹᔅᑯᓂᒑᓂᐧᐃᒡ ᐋᑯᑖᐦ ᐅᑖ ᒑ ᐄᔅᐱᔨᔨᓐ: https://canlii.ca/t/jkg40 

 

  ᑖᓂᑖᐦ ᒦᓐ ᐊᑎᑎᐤ ᒑ ᒌᐦ ᓈᓂᑑᒋᔅᒑᔨᐦᑎᒫᓐ ᐋᐦ ᒫᒨᑎᐹᔅᑯᓂᒑᓂᐧᐃᒡ ᑭᔮᐦ ᒫᒃ ᐊᓐ ᑳ ᐄᔑ 

ᓂᐦᐄᐱᔨᐦᑖᑭᓂᐧᐃᒡ? 

ᐅᑎᐦ ᐧᐄᐦᑎᒫᒑᐧᐃᓂᐦᒡ ᐋᑯᑎᐦ ᓅᒻ ᐧᐋᐦᑖᑯᐦᒡ ᑳ ᒫᒨᑎᐹᔅᑯᓂᒑᓂᐧᐃᒡ ᑭᔮᐦ ᐊᓐ ᑳ ᓂᐦᐄᐱᔨᐦᑖᑭᓂᐧᐃᒡ᙮ ᐊᓐ ᓂᔅᑯᒧᐧᐃᓐ 

ᑳ ᐄᔑ ᓂᐦᐄᐱᔨᐦᑖᑭᓂᐧᐃᒡ, ᑳ ᓂᐦᐋᔨᐦᑎᒥᐦᐄᐧᐋᒡ ᑎᐹᔅᑯᓂᒑᐧᐃᓂᐦᒡ ᓂᔅᑯᒧᐧᐃᓐ, ᑭᔮᐦ ᐊᑎᑎᐤ ᑯᑎᒡ ᒑᐧᑳᓐ ᑭᔮᐦ 

ᐊᑎᑎᐤ ᐋᐦ ᐧᐄᐦᒋᔅᒑᔨᐦᑖᑯᐦᒡ ᒑᐧᑳᓐ 

file:///C:/Users/tina/AppData/Local/Microsoft/Windows/INetCache/Content.Outlook/17JOXRUJ/john@waddellphillips.ca
mailto:pgrant@grantnativelaw.com
mailto:dhs@dsoroka.com
mailto:otto@waddellphillips.ca
mailto:mailtocory@waddellphillips.ca
https://canlii.ca/t/jkg40

ᒋᐧᐄᐦ ᑯᐧᑳᒋᔅᒑᒧᓐ ᐋ ᒑᐧᑳᓐ᙮ ᒫᐅᑖᐦ ᒑ ᐄᔑ ᐊᔨᒥᔨᓐ 1-888-222-6845 (ᐋᑳ ᑎᐱᐦᐄᒑᔨᓐ)  ᑭᔮᐦ ᒫᒃ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ 

dayscholars@waddellphillips.ca 

ᑭᔮᐦ ᒫᒃ ᐅᑖᐦ ᒑ ᐄᔅᐱᔨᔨᓐ http://www.justicefordayscholars.com/ 

ᒥᓯᓂᐦᐄᑭᓐᐦ ᒥᒋᓐ ᐋᐦ ᐧᐄᐦᑖᑯᐦᒡ ᒑᐧᑳᓐ ᐅᑖᐦ ᒑ ᐄᔅᐱᔨᓈᓂᐧᐃᒡ: http://www.justicefordayscholars.com/ 

ᓂᑐᐧᐋᐱᐦᒋᓐ ᐋᐦ ᐋᐱᑎᐦᒡ᙮ 

ᐧᐄᐦ ᐊᔨᒥᐦᐄᐧᑖᐧᐋ ᐊᓂᒌ ᐧᐋᒋᐦᐋᒡ ᑳ ᒫᒨᑎᐹᔅᑯᓂᒑᔨᒡᐦ ᐅᐦᒋ ᐋᐦ ᑎᐹᔅᑯᓂᒑᓂᐧᐃᐧᐃᔨᒡ ᑭᔮᐦ ᒫᒃ ᐊᓂᔮ ᑳ ᐄᔑ 

ᓂᐦᐄᐱᔨᐦᑖᑭᓂᐧᐃᐧᐃᔨᒡ ᒋᑭ ᒌᐦ ᒥᓯᓂᐦᐋᒧᐧᐋᐧᐋᐧᐃᒡ, ᑳ ᒋᔑᐱᔨᒡ, ᐊᔨᒥᐦᐋᐧᐋᐧᐃᒡ ᑭᔮᐦ ᓂᑐᐧᐋᐱᐦᒋᑭᓂᐦᒡ ᐋᐦ 

ᒥᓯᓂᐦᐋᒧᐧᐋᑯᒡ: 

Waddell Phillips Professional Corporation 

ᐊᓂᑖᐦ: Day Scholars Class Action 

36 Toronto Street, Suite 1120 

Toronto, ON M5C 2C5 

ᑳ ᒋᔑᐱᔨᒡ ᐊᒋᔅᑖᓱᓐ ᒑ ᐋᐱᑎᐦᒡ: 416-477-1657 

ᒑ ᒌᐦ ᐄᔑ ᐊᔨᒥᐦᐋᑭᓂᐅᐧᐃᒡ: 1-888-222-6845 (ᐋᑳ ᑎᐱᐦᐄᑭᓂᐧᐃᒡ) 

dayscholars@waddellphillips.ca 

 

ᓂᑎᐧᐋᔨᐦᑎᒥᓈ ᐊᓐ ᒥᓯᓂᐦᐄᑭᓐ ᒑ ᓵᑭᔅᒋᓂᑖᔨᓐ, ᐊᓂᑖᐦ ᒑ ᐄᔑᓈᑯᐦᑖᔨᓐ ᒋᒥᓯᓂᐦᐄᑭᓐ, ᑭᔮᐦ ᐊᑎᑎᐤ ᐧᐄ 

ᒋᔅᒑᔨᐦᑎᒥᓈ ᐋᐦ ᒫᒨᑎᐹᔅᑯᓂᒑᓂᐧᐃᒡ ᑭᔮᐦ ᐊᓂᑖᐦ ᐋᔅᐱᔨᐦᑖᑭᓂᐧᐃᒡ, ᐅᑖᐦ ᒑ ᐄᔅᐱᔨᔨᓐ ᑭᔮᐦ ᒫᒃ ᒑ ᐊᔩᒥᐦᐄᑦ ᐊᓐ 

ᑳᓂᐧᐋᐱᐦᑎᐦᒃ ᒥᓯᓂᐦᐄᑭᓐᐦ  www.dayscholarsclaims.com: 

Deloitte: 

Indian Residential School Day Scholars Claims Administrator c/o Deloitte 

PO Box 7014 

Toronto, ON, Canada M5C 0A9 

ᑳ ᒋᔑᐱᔨᒡ ᐊᒋᔅᑖᓱᓐ ᒑ ᐋᐱᑎᐦᒡ: 416-601-6101 

ᒑ ᒌᐦ ᐄᔑ ᐊᔨᒥᐦᐋᑭᓂᐅᐧᐃᒡ: 1-877-877-5786 

ᓂᑐᐧᐋᐱᐦᒋᑭᓂᐦᒡ: dayscholarsclaims@deloitte.ca 

 

ᐊᓂᑖᐦ ᒫᒃ ᑳᐦᓈᑖᐦ ᑎᐹᔨᐦᒋᒑᓰᐧᐃᓂᐦᒡ ᐋᑯᑖᐦ ᐧᐋᐦᒋ ᓂᐦᐋᔨᐦᑎᒥᐦᐄᐧᐋᒡ ᐆ ᐧᐄᐦᑎᒫᒑᐧᐃᓐ᙮ ᐋᑯᑎᐦ ᓅᒻ ᐧᐋᐦᑖᑯᐦᒡ 

ᐋᔑᓈᑯᐦᒡ ᑳ ᓂᐦᐄᐱᔨᐦᑖᑭᓂᐧᐃᒡ ᓂᔅᑯᒧᐧᐃᓐ᙮ ᐧᐃᔥᑖᐱᔨᒑ ᒑᐧᑳᓐ ᐋᔑ ᒥᓯᓈᑖᒡ ᑭᔮᐦ ᐋᔑ ᐧᐄᐦᑖᑯᐦᒡ ᐅᑎᐦ 

ᐧᐄᐦᑎᒫᒑᐧᐃᓂᐦᒡ ᑭᔮᐦ ᐊᓐ ᑳ ᓂᐦᐄᐱᔨᐦᑖᑭᓂᐧᐃᒡ ᒑᐧᑳᓐ ᓂᔅᑯᒧᐧᐃᓐ, ᐊᓐ ᓂᔅᑯᒧᐧᐃᓐ ᐋᐅᒄ ᒑ ᐋᐱᑎᐦᒡ᙮ 

http://www.justicefordayscholars.com/
mailto:dayscholars@waddellphillips.ca
http://www.dayscholarsclaims.com/
mailto:dayscholarsclaims@deloitte.ca

	ᐊᓂᑎᐦ ᑳ ᐄᑐᐦᑖᒡ ᑭᔮᐦ ᒫᒃ ᒑ ᒌᐦ ᐄᑐᐦᑖᐧᐋᑯᐱᓈ ᒋᔅᑯᑎᒫᑑᑭᒥᒄᐦ ᐋᐦ ᒌᔑᑳᔨᒡ ᑳ ᒋᔅᑯᑎᒫᓱᒡ ᐊᓂᑎᐦ ᓂᔅᑯᒧᐧᐃᓂᐦᒡ ᒫᓯᓈᑖᒡᐦ ᐅᑎᐦ ᓃᐦᑖᐦᒡ ᑭᔮᐦ ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ ᐅᑖᐦ ᒑ ᐄᔅᐱᔨᔨᓐ https://www.justicefordayscholars.com/schools-lists/)᙮  ᓃᔓᔨᒡ ᒥᓯᐧᐋ ᐅᐦᐄ ᒥᓯᓈᑖᐤᐦ:
	 ᐊᓂᑎᐦ 1 ᒫᓯᓈᑖᒡᐦ, ᐄᔨᔨᐤ ᐊᐧᐋᔑᔑᒡ ᐋᐦ ᒌ ᐲᐦᒋᒑᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᐋᐦ ᒌᔑᑳᔨᒡ; ᑭᔮᐦ
	 ᐊᓂᑎᐦ 2 ᒫᓯᓈᑖᒡᐦ, ᐊᓂᑎᐦ ᒑ ᒌᐦ ᒋᔅᑯᑎᒧᐧᐋᑯᐱᓈᓂᒌ ᒥᒄ ᐋᐦ ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᐊᐧᐋᔑᔑᒡ᙮
	ᐅᑎᐦ ᒫᒃ ᓃᔓᔨᒡ ᐋᐦ ᒥᓯᓈᑖᒡᐦ ᐊᓂᐦᐄ ᒋᔅᑯᑎᒫᑑᑭᒥᒄᐦ ᐋᑯᑎᐦ ᐅᑎᐦ ᐋᔥᒋᐱᔨᒡᐦ ᑳ ᐄᔑ ᐃᐦᐄᐱᔨᐦᑖᑭᓂᐧᐃᒡ᙮
	ᐊᓐ ᐋᔑ ᒥᓯᓈᑖᒡ ᑳ ᓂᐦᐄᐱᔨᐦᑖᑭᓂᐧᐃᒡ, ᒥᓯᐧᐋ ᐊᓂᒌ ᐋᐦ ᒌᔑᑳᔨᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᐋᔥᒄ ᐋᐦ ᒌᐦ ᐱᒫᑎᓰᒡ ᐋᔑᐧᒫᑯᐲᓯᒻᐦ 30, 2005 ᑭᔮ ᐊᓂᒌ ᐊᔅᑭᓂᐱᐳᓐᐦ ᑭᔮᐦ ᒫᒃ ᐋᑦ ᐋᑳ ᐊᔅᑭᓂᐱᐳᓐᐦ ᐋᐅᑯᓂᒡ ᒑ ᒥᔮᑭᓂᐅᐧᐃᒡ $10,000 ᐄᔥᐱᔥ ᔓᐧᐃᔮᓐᐦ᙮  ᒋᑭ ᓂᐦᐋᔨᐦᑎᒥᐦᐄᐧᐋᔨᐤ ᐋᔑ ᓈᓂᑖᔑᒧᑦ:
	 ᐋᐦ ᐅᑎᐦᒋᐱᔨᒡ ᑭᔮᐦ ᐋᐦᐧᒫᔮᐦ ᐅᑎᐦᒋᐱᔨᒡ ᐧᐄᔖᑯᐲᓯᒻᐦ 4, 2023 ᐋᐦ ᒌᐦ ᓈᓂᑖᔑᒧᓈᓂᐧᐃᒡ 21 ᑎᐦᑐᐲᓯᒻ ᐄᔥᐱᔑ ᐋᐱᐦᐄᑭᓂᐧᐃᒑ ᒑ ᒌᐦ ᓈᓂᑖᔑᒧᓈᓂᐧᐃᒡ ᐅᑎᐦᒋᐱᔨᒑ ᒋᓵᔮᔅᑯᓂᐲᓯᒻ 4, 2022;
	 ᐊᓐ ᑳ ᔖᐳᔥᑭᐦᒃ ᐋᔥᒄ ᐋᐦ ᒌᐦ ᐱᒫᑎᓰᑦ ᐋᔑᐧᒫᑯᐲᓯᒻ 30, 2005; ᑳ ᐄᔅᐱᔨᔨᒡ  ᑭᔮᐦ
	ᓂᒧᐃ ᑭᓂᐧᐋᐱᐦᑎᑭᓂᐆ ᒑ ᐃᐦᑎᔑᒡ ᐊᓂᒌ ᒑ ᒥᔮᑭᓂᐅᐧᐃᒡ ᐊᓂᔮ ᔓᐧᐃᔮᓐᐦ ᐋᐦ ᒫᐧᑳᒌᔑᑳᔨᒡ ᐊᓂᑖᐦ ᑳ ᒋᔅᑯᑎᒧᐧᐋᑭᓂᐅᐧᐃᒡ᙮
	ᓂᒧᐃ ᒋᑭ ᐊᒋᐧᐃᓂᑭᓂᔨᐤ ᐊᓂᔮ ᒑ ᐄᔥᐱᔑ ᒥᔮᑭᓂᐅᐧᐃᒡ ᐊᓂᔮ ᑳ ᐄᔑ ᐱᐦᑯᐦᑎᒧᐧᐋᑭᓂᐅᐧᐃᒡ᙮ ᐊᓂᒌ ᑳ ᓂᐦᐋᔨᐦᑎᒥᐦᐄᐧᐋᔨᒡ ᑳ ᐄᔑ ᓈᓂᑖᔑᒧᒡ ᐹᔨᐧᑳᐤ ᒋᑭ ᒥᔮᑭᓂᐅᐧᐃᒡ $10,000, ᑖᓐ ᒥᒄ ᑳ ᐄᔑ ᐄᑐᐦᑖᐧᐋᐧᑳ ᒑ ᒋᔅᑯᑎᒧᐧᐋᑭᓂᐅᐧᐃᒡ ᒫᐧᑳᒌᔑᑳᐤᐦ᙮
	ᐋᐦ ᒌᐦ ᐴᓂᐱᒫᑎᓰᑦ ᐊᓐ ᒋᔅᑯᑎᒧᐧᐋᑭᓐ ᐋᔑᐧᒫᑯᐲᓯᒻᐦ 30, 2005 ᑭᔮᐦ ᒫᒃ ᑳ ᒥᔮᐅᐱᔨᔨᒡ ᐅᔮ ᑳ ᐃᐦᑎᑐᒌᓯᐦᐧᑳᓯᔨᒡᐦ, ᐊᓂᔮᐦ ᐅᑐᑖᒻᐦ ᑭᔮᐦ ᒫᒃ ᐅᑎᐧᐋᔑᔒᒻᐦ ᒋᑭ ᒌᐦ ᓈᓂᑖᔑᒧᔨᐤᐦ ᐊᓂᔮᐦ ᔓᐧᐃᔮᓐᐦ᙮
	ᐊᓂᑖᐦ ᒫᒃ ᒑ ᐃᐦᑎᓈᓂᐧᐃᒡ ᐆ ᐋᐦ ᐧᐄᐦ ᐄᔑ ᓈᓂᑖᔑᒧᓈᓂᐧᐃᒡ ᐋᑯᑎᐦ ᐅᑎᐦ ᓃᐦᑖᐦᒡ ᒫᓯᓈᑖᒡ ᑳᐦ ᐴᓂᐱᒫᑎᓰᐧᑳ ᐊᓐ ᒋᔅᑯᑎᒧᐧᐋᑭᓐ᙮
	ᐊᓐ ᑳ ᐄᔑ ᓂᐦᐄᐱᔨᐦᑖᑭᓂᐧᐃᒡ $50 ᒥᓕᔨᓐ ᐄᔥᐱᔥ ᒌᐦ ᐱᒋᔅᑎᓈᑭᓂᐆ ᔓᐧᐃᔮᓐ ᒑ ᐧᐄᒋᐦᐄᑯᒡ ᐊᓂᒌ ᑳ ᔖᐳᔥᑭᐦᒡ ᑭᔮᐦ ᐊᓂᒌ ᐋᔮᓂᔅᒑ ᒑ ᐱᒫᑎᓰᒡ᙮
	ᐊᓐ ᔓᐧᐃᔮᓐ ᒑ ᐱᒋᔅᑎᓈᑭᓂᐧᐃᑦ ᐋᑯᑎᐦ ᒑ ᐧᐄᒋᐦᐄᑯᒡ ᐋᐦ ᐧᐄᐦ ᒦᓂᐧᐋᒋᐦᐄᓱᒡ, ᒑ ᒌᐦ ᒥᔪᐱᒫᑎᓰᒡ, ᐋᐦ ᒋᔅᑯᑎᒫᓱᒡ, ᐅᑎᔨᒧᐧᐃᓂᐧᐋᐤ ᑭᔮᐦ ᐅᑎᔨᐦᑎᐧᐃᓂᐧᐋᐤ ᒑ ᒥᒋᒥᓂᐦᒡ, ᐅᐱᒫᑎᓰᐧᐃᓂᐧᐋᐤ ᑳᒋᒡ ᒑ ᒌᐦ ᐃᐦᑎᑯᓂᔨᒡ ᑭᔮᐦ ᐊᓂᑖᐦ ᒑ ᐅᐦᒋ ᐱᒥᐱᔨᐦᑖᑭᓂᐧᐃᐧᐃᔨᒡ ᐋᑳ ᔓᐧᐃᔮᓐᐦ ᐧᐄᐦ ᐱᐦᑯᐦᑎᒫᓱᓈᓂᐧᐃᔨᒡᐦ᙮ ᐊᓂᒌ ᒑ ᐧᐄᒋᐦᐄᐧᐋᒡ ᒑ ᔮᔨᒋᑳᐳᐧᐃᐦᑖᑭᓂᐧᐃᐧᐃᔨᒡ ᐄᔨᔨᓈᐦᒡ ᐋᐦ...
	ᐊᓂᒌ ᒑ ᐧᐄᒋᐦᐄᐧᐋᒡ ᐋᐅᑯᓂᒡ ᒑ ᐅᐧᐋᔨᔥᑖᒡ ᑭᔮᐦ ᒑ ᐱᒥᐱᔨᐦᑖᒡ ᒑ ᐃᐦᑐᑎᒥᔨᒡᐦ ᑳᔖᐳᔥᑭᒥᔨᒡᐦ ᑭᔮᐦ ᐊᓂᔮᐦ ᐋᔮᓂᔅᒑ ᒑ ᐱᒫᑎᓯᔨᒡᐦ ᐅᑐᑖᒥᔨᐤᐦ ᒑ ᐧᐄᐦ ᐱᐦᑯᐦᐋᔨᒡᐦ ᔓᐧᐃᔮᓐᐦ ᒑ ᒌᐦ ᐱᒥᐱᔨᐦᑖᔨᒡᐦ ᐊᓂᑎᐦ ᒑ ᒌᐦ ᐅᐦᒋ ᒦᓂᐧᐋᒋᐦᐄᓱᒡ, ᒑ ᒌᐦ ᒥᔪᐱᒫᑎᓰᒡ, ᐋᐦ ᒋᔅᑯᑎᒫᓱᒡ ᐅᑎᔨᒧᐧᐃᓂᐧᐋᐤ ᑭᔮᐦ ᐅᑎᔨᐦᑎᐧᐃᓂᐧᐋᐤ ᒑ ᒥᒋᒥᓂᐦᒡ, ᐅᐱᒫᑎᓰᐧᐃᓂᐧᐋᐤ ᑳᒋᒡ ᒑ ᒌᐦ ᓅᑯᐦᑖᑭᓂᐧ...
	ᐊᓐ ᒫᒃ ᒑ ᐄᔑ ᐧᐄᒋᐦᐄᐧᐋᒡ ᐊᓐ ᐧᐋᐦ ᓂᐦᐄᐱᔨᐦᑖᑭᓂᐧᐃᒡ ᐅᑎᐦ ᑳ ᐋᔨᒧᑖᒡ, ᐊᓂᒌ ᑳ ᔖᐳᔥᑭᐦᒡ ᑭᔮᐦ ᐊᓂᔮᐦ ᐋᔮᓂᔅᒑ ᐅᑐᑖᒥᐧᐋᐤᐦ ᒦᔥᑯᒡ ᒑ ᐱᒋᔅᑎᓂᐦᒡ ᒑ ᒌᐦ ᑎᐹᔅᑯᓈᒡ ᑳᐦᓈᑖᐦ ᑎᐹᔨᐦᒋᒑᓯᐤᐦ᙮ ᐋᑯᑖᐦ ᒑ ᐄᔑᓈᑯᐦᒡ ᐊᓂᑖᐦ ᐄᔑ ᓃᔥᑖᒥᐦᒡ:

	5. ᑖᓂᑖᐦ ᒑ ᐃᐦᑎᒡ ᐊᓂᒌ ᑳ ᔖᐳᔥᑭᐦᒡ ᒑ ᒌᐦ ᐱᐦᑯᐦᑎᒫᓱᒡ ᐊᓂᔮᐦ ᔓᐧᐃᔮᓐᐦ ᒑ ᒥᔨᐧᐋᓂᐧᐃᐧᐃᔨᒡᐦ?
	6. ᒋᑭ ᒌᐦ ᓵᑭᔅᒋᓂᑖᑭᓂᐧᐃᐧᐃᔨᐧᐋ ᐊᐧᐋᓐ ᐅᒥᓯᓂᐦᐄᑭᓐ ᔖᔥ ᐋᐦ ᒌᐦ ᐴᓂᐱᒫᑎᓰᑦ?
	7. ᐊᐧᐊᓐ ᒑ ᐧᐃᔮᔨᐦᑎᐦᒃ ᑖᐧᐹᐦ ᒑ ᒌᐦ ᓈᓂᑖᔑᒧᐧᐃᒑ᙮
	8. ᑖᓂᑖᐦ ᒑ ᐄᔑ ᐧᐃᔮᔨᐦᑖᑯᐦᒡ ᐋᐦ ᓈᓂᑖᔑᒧᓈᓂᐧᐃᒡ ᒥᓯᓂᐦᐄᑭᓐᐦ?
	9. ᑖᓐ ᒑ ᐄᔑᓈᑯᐦᒡ ᒋᐦᐋᑳ ᐋᐱᑎᐦᒡ ᑳ ᓈᓂᑖᔑᒧᔮᓐ?
	10.  ᐊᐧᐋᓂᒌ ᐊᓂᒌ ᑎᐹᔅᑯᓂᒑᓯᐅᒡ ᒑ ᓈᑎᒧᐧᐋᒡ ᐊᓂᔮᐦ ᑳ ᒫᒨᑎᐹᔅᑯᓂᒑᔨᒡᐦ᙮
	11.  ᑖᓂᑖᐦ ᒑ ᐅᐦᒋ ᑎᐱᐦᐋᒧᐧᐋᑭᓂᐅᐧᐃᒡ ᑎᐹᔅᑯᓂᒑᓯᐅᒡ᙮
	12.  ᑖᓂᑖᐦ ᒦᓐ ᐊᑎᑎᐤ ᒑ ᒌᐦ ᓈᓂᑑᒋᔅᒑᔨᐦᑎᒫᓐ ᐋᐦ ᒫᒨᑎᐹᔅᑯᓂᒑᓂᐧᐃᒡ ᑭᔮᐦ ᒫᒃ ᐊᓐ ᑳ ᐄᔑ ᓂᐦᐄᐱᔨᐦᑖᑭᓂᐧᐃᒡ?

